
(ສພຊ) ໃນໂອກາດເຂ້ົາ
ຮ່ວມກອງປະຊຸມສະໄໝສາມັນ
ເທື່ອທີ 2 ຂອງສະພາປະຊາຊົນ
ແຂວງ (ສພຂ) ຄໍາມ່ວນ ຊຸດທ ີ

II ທີ່ໄດ້ຈັດຂຶ້ນໃນລະຫວ່າງວັນ
ທີ 11-14 ມັງກອນ 2022 ທີ່
ສະໂມສອນຫລັກ 4 ແຂວງຄໍາ
ມ່ວນ ເຊິ່ງໃນວາລະດັ່ງກ່າວ 
ທ່ານ ຄຳໃບ ດຳລັດ ຮອງປະ
ທານສະພາແຫ່ງຊາດ (ສພຊ) 
ກໍໄດ້ເຜີຍແຜ່ຜົນສໍາເລັດກອງ
ປະຊຸມສະໄໝສາມັນເທື່ອທີ 2 
ຂອງ ສພຊ ຊຸດທີ IX ເຊິ່ງທ່ານ
ໄດ້ກ່າວວ່າ: ກອງປະຊຸມ ໄດ້ພິ

ຈາລະນາຮັບຮອງເອົາ ມະຕິວ່າ
ດ້ວຍການຮັບຮອງເອົາບົດລາຍ
ງານຂອງລັດຖະບານ ກ່ຽວກັບ
ການຈັດຕ້ັັງປະຕິບັດແຜນພັດ
ທະນາເສດຖະກິດ-ສັງຄົມ 9 
ເດືອນ, ຄາດຄະເນໝົດປີ 2021 
ແລະ ທິດທາງແຜນການ ປະຈໍາ
ປີ 2022; ບົດລາຍງານຂອງລັດ
ຖະບານ ກ່ຽວກັບການສະຫລຸບ
ຂາດຕົວ ການຈັດຕັ້ງປະຕິບັດ
ແຜນງົບປະມານແຫ່ງລັດ ປະຈໍາ
ປີ 2020 ແລະ ການຈັດຕັ້ງປະ
ຕິບັດແຜນງົບປະມານແຫ່ງລັດ 
10 ເດືອນ, ຄາດຄະເນໝົດປີ 

2021 ແລະ ທິດທາງແຜນງົບ
ປະມານແຫ່ງລັດ ປີ 2022; ບົດ
ສະຫລຸບການເຄ່່ືອນໄຫວວຽກ
ງານ ປະຈໍາປີ ແລະ ແຜນການ
ເຄ່ືອນໄຫວຂອງສະພາແຫ່ງຊາດ; 
ມະຕິວ່າດ້ວຍການຮັບຮອງເອົາ
ບົດລາຍງານຂອງລັດຖະບານ
ກ່ຽວກັບຍຸດທະສາດພັດທະນາ
ພະລັງງານໄຟຟ້າ ຂອງ ສປປ
ລາວ (2021-2030); ບົດລາຍ
ງານຂອງລັດຖະບານ ກ່ຽວກັບ
ວິໄສທັດ 20 ປີ (2021-2040), 
ຍຸດທະສາດ 10 ປີ (2021-
2030) ແລະ ແຜນພັດທະນາ

ເສດຖະກິດດີຈີຕອນ ແຫ່ງຊາດ 
5 ປີ (2021-2025); ມະຕິ
ວ່າດ້ວຍການຮັບຮອງເອົາຜົນ
ການກວດສອບບົດສະຫລຸບຂາດ
ຕົວ ງົບປະມານແຫ່ງລັດ ແລະ 
ຜົນການກວດສອບປະຈໍາປີ  
2020, ບົດສະຫລຸບການເຄື່່ອນ
ໄຫວວຽກງານປະຈໍາປີ 2021 
ແລະ ແຜນປະຈໍາປີ 2022 ຂອງ
ອົງການກວດສອບແຫ່ງລັດ; ບົດ
ລາຍງານຜົນການກວດກາຕາມ
ຜົນການກວດສອບ ປະຈໍາປີ 
2019, ບົດສະຫລຸບການເຄື່ອນ
ໄຫວວຽກງານປະຈໍາປີ ແລະ 
ທິດທາງແຜນການຂອງອົງການ
ກວດສອບແຫ່ງລັດ; ອົງການໄອ
ຍະການປະຊາຊົົນສູງສຸດ; ສານ
ປະຊາຊົນສູງສຸດ; ການແຕ່ງຕັັ້ງ
ສະມາຊິກສະພາຜູ້ພິພາກສາຂອງ
ສານປະຊາຊົນສູງສຸດ ແລະ ຮັບ
ຮອງເອົາກົດໝາຍຈໍານວນ 11 
ສະບັບ.
 ການພິຈາລະນາ ແລະ 
ຮັບຮອງເອົາເນື້ອໃນກອງປະຊຸມ
ສະໄໝສາມັນເທື່ອທີ 2 ຂອງ 

(ສພຊ) ວັນທີ 12 ມັງ
ກອນ 2022, ທີ່ຫ້ອງປະຊຸມສະ
ພາປະຊາຊົນແຂວງ (ສພຂ)
ຊຽງຂວາງ ໄດ້ມີກອງປະຊຸມ
ເກັບກຳຂ້ໍມູນເນ້ືອໃນການເຝິກ
ອົບຮົມ ແລະ ສະໜອງຂໍ້ມູນ-
ຂ່າວສານ ຂອງສະຖາບັນຄົ້ນ
ຄວ້າ ນິ ຕິ ກໍ າສະພາແຫ່ງຊາດ 
(ສນສ) ໂດຍການເປັນປະທານ
ຮ່ວມຂອງທ່ານ ຢ່າງກູ້ ຢ່າງລືໄຊ 
ຫົວໜ້າ ສນສ ແລະ ທ່ານ ວຽງ
ໄຊ ສີວິໄລ ຮອງປະທານ ສພຂ; 
ມີຄະນະປະຈໍາສະພາປະຊາຊົນ
ແຂວງ, ປະທານ-ຮອງປະທານ

ຄະນະກໍາມະການ, ຄະນະເລຂາ
ທິການ, ຫົວໜ້າ-ຮອງຫົວໜ້າ
ຂະແໜງ ແລະ ພະນັກງານ-ລັດ
ຖະກອນພາຍໃນ ສພຂ ເຂ້ົາຮ່ວມ.
 ທັງນີ້, ເພື່ອເປັນການ
ສໍາຫລວດຄວາມຕ້ອງການໃນ
ການເຝິກອົບຮົມ, ຂໍ້ມູນ-ຂ່າວ
ສານ ຂອງສະມາຊິກສະພາແຫ່ງ
ຊາດ (ສສຊ) ແລະ ສະມາຊິກ
ສະພາປະຊາຊົນແຂວງ (ສສຂ)
ທັງເປັນການກໍານົດທິດທາງ ແລະ 
ຂ້ຶນແຜນເຝິກອົບຮົມຍົກຂີດ
ຄວາມສາມາດດ້ານຕ່າງໆ ໃຫ້
ແກ່ ສສຊ ຊຸດທ ີIX ແລະ ສສຂ 

ຊຸດທີ II.
 ໃນກອງປະຊຸມ, ຜູ້ເຂົ້າ
ຮ່ວມໄດ້ຮັບຟັງການລາຍງານສະ
ພາບການຈັດຕ້ັງປະຕິບັດກ່ຽວ
ກັບການເຄ່ືອນໄຫວເກັບກຳຂ້ໍ
ມູນໃນການເຝິກອົບຮົມ ແລະ 
ສະໜອງຂໍ້ມູນ-ຂ່າວສານ ໂດຍ
ສະເພາະແມ່ນການເຝິກອົບຮົມ-
ສໍາມະນາໃນໄລຍະຜ່ານມາ ໂດຍ
ໃຫ້ຮູ້ວ່າ ນອກຈາກສະພາແຫ່ງ
ຊາດຈັດຂຶ້ນແລ້ວ ສພຂ ຍັງໄດ້
ນໍາໃຊ້ເງິນຮ່ວງສ່ົງເສີມວິຊາການ

(ສພຊ) ກອງປະຊຸມ
ສະໄໝສາມັນເທື່ອທີ 2 ຂອງ
ສະພາປະຊາຊົນແຂວງ (ສພຂ) 
ອັດຕະປື ຊຸດທ ີ II ໄດ້ໄຂຂຶ້ນ
ຢ່າງເປັນທາງການໃນຕອນເຊ້ົາ
ວັນທີ 19 ມັງກອນ 2022 ທີ່
ຫ້ອງປະຊຸມໃຫຍ່ຂອງແຂວງ 
ໂດຍການເປັນປະທານຂອງທ່ານ 
ນາງ ມີນາພອນ ໄຊສົມພູ ປະ
ທານ ສພຂ, ເຂົ້າຮ່ວມມີທ່ານ 
ເລັດ ໄຊຍະພອນ ເຈົ້າແຂວງໆ
ອັດຕະປື, ມີບັນດາຄະນະປະຈໍາ

ພັກແຂວງ, ກໍາມະການພັກ
ແຂວງ, ສະມາຊິກສະພາແຫ່ງ
ຊາດ (ສສຊ) ປະ ຈຳເຂດເລືອກ
ຕັ້ງທີ 17, ສະມາຊິກສະພາປະ
ຊາຊົນແຂວງ (ສສຂ), ອະດີດ
ການນໍາພັກ-ລັດແຂວງ, ບັນດາ
ທ່ານນັກປະຕິວັດອາວຸໂສ, ຜູ້ຊົງ
ຄຸນວຸດທິ,  ອົງການຈັດຕັ້ງມະ
ຫາຊົນ, ນັກທຸລະກິດ ແລະ 
ແຂກຖືກເຊີນເຂົ້າຮ່ວມ.
 ທ່ານ ນາງ ມີນາພອນ 
ໄຊສົມພູ ໄດ້ກ່າວສູນທອນພົດ

ໄຂກອງປະຊຸມວ່າ: ປີ 2021 
ເປັນປີທໍາອິດທີ່ ສພຂ ຊຸດທີ II 

ໄດ້ສຸມໃສ່ເຄ່ືອນໄຫວຈັດຕ້ັງຜັນ
ຂະຫຍາຍມະຕິກອງປະຊຸມໃຫຍ່ 
ຄັ້ງທ ີ XI ຂອງອົງຄະນະພັກ
ແຂວງອັດຕະປື ຕາມພາລະບົດ
ບາດ, ສິດ ແລະ ໜ້າທີ່ ທີ່ກໍານົດ
ໄວ້ໃນລັດຖະທໍາມະນູນ ແຫ່ງ 
ສປປລາວ, ກົດໝາຍວ່າດ້ວຍ
ສະພາປະຊາຊົນຂັ້ນແຂວງ ໃນ
ທ່າມກາງທ່ີສະພາບການຂອງ
ພາກພື້ນ ແລະ ສາກົນ ຍັງສືບຕໍ່

ຜັນແປໄປຢ່າງສະຫລັບສັບຊ້ອນ, 
ເຄັ່ງຮ້ອນ ແລະ ມີຄວາມຫລໍ່
ແຫລມຫລາຍດ້ານ ທີ່ຄາດຄະ
ເນໄດ້ຍາກ, ບວກກັບການແຜ່
ລະບາດຂອງພະຍາດໂຄວິດ-19
ມີທ່າອ່ຽງແກ່ຍາວ ແລະ ເປັນວົງ
ກວ້າງ ເຊິ່ງໄດ້ສົ່ງຜົນກະທົບຕໍ່
ບັນດາປະເທດຕ່າງໆໃນໂລກ, 
ລວມທັງ ສປປລາວ ຂອງພວກ
ເຮົາ. ສຳລັບແຂວງອັດຕະປື
ກໍ ຄ້ າ ຍກັ ບ ແຂວ ງ ອ່ື ນໆ ໃນ
ຂອບເຂດທົ່ວປະເທດ ເຊິ່ງລ້ວນ
ແຕ່ໄດ້ຮັບຜົນກະທົບຈາກວິກິດ
ການແຜ່ລະບາດຂອງພະຍາດໂຄ
ວິດ-19 ໄດ້ສົ່ງຜົນກະທົບທາງ
ກົງ ແລະ ທາງອ້ອມ ຕໍ່ການພັດ
ທະນາເສດຖະກິດ-ສັງຄົມຂອງ
ແຂວງ, ເຮັດໃຫ້ການເຕີບໂຕ
ເສດຖະກິດ ບໍ່ບັນລຸຕາມແຜນ
ການທີ່ວາງໄວ້, ການຄ້າ ແລະ 
ການຜະລິດ ມີທ່າອ່ຽງຫລຸດລົງ, 
ລາຄາສິນຄ້າອຸປະໂພກ-ບໍລິໂພກ 
ໃນທ້ອງຕະຫລາດເພ່ີມສູງຂ້ຶນ. 
ເຖິງຢ່າງໃດກໍຕາມ ໃນໄລຍະ 1

(ສພຊ) ກອງປະຊຸມ
ສະໄໝສາມັນເທື່ອທີ 2 ຂອງ
ສະພາປະຊາຊົນແຂວງ (ສພຂ) 
ໄຊສົມບູນ ຊຸດທີ II ໄດ້ຈັດຂຶ້ນ
ລະຫວ່າງວັນທີ 17-18 ມັງ
ກອນຜ່ານມາ, ທີ່ສະໂມສອນ
ເມືອງອະນຸວົງ ໂດຍການເປັນ
ປະທານຂອງທ່ານ ແດງ ປະທຸມ
ທອງ ປະທານ ສພຂ ໄຊສົມບູນ, 
ເຂົ້າຮ່ວມມີທ່ານ ຄໍາລຽງ ອຸທະ

ໄກສອນ ເຈ້ົາແຂວງໆໄຊສົມບູນ; 
ມີຄະນະປະຈຳ ສພຂ, ສະມາ
ຊິກສະພາແຫ່ງຊາດ (ສສຊ) 
ປະຈໍາເຂດເລືອກຕັ້ງ, ສະມາຊິກ
ສະພາປະຊາຊົນແຂວງ (ສສຂ), 
ມີຄະນະພັກ-ຄະນະນໍາແຂວງ, 
ບັນດາພະແນກການ, ອົງການ
ລັດທຽບເທົ່າພະແນກ, ອົງການ
ຈັດຕ້ັງມະຫາຊົນ, ແນວລາວສ້າງ
ຊາດແຂວງ, ກົມກອງ, ພະນັກ

ງານບໍານານ, ຜູ້ຊົງຄຸນວຸດທິ, 
ນາຍບ້ານອ້ອມຂ້າງເທສະບານ
ແຂວງ ແລະ ແຂກຖືກເຊີນ.  
 ກອງປະຊຸມ ໄດ້ຮັບຟັງ
ບົດລາຍງານຜົນການຈັດຕ້ັງປະ
ຕິບັດແຜນພັດທະນາເສດຖະ
ກິດ-ສັງຄົມ ແລະ ແຜນງົບປະ
ມານ ປະຈໍາປີ 2021  ແລະ 

ສພຊ ຊຸດທີ IX ເປັນການຈັດ
ຕ້ັງຜັນຂະຫຍາຍເນ້ືອໃນກອງ
ປະຊຸມຄົບຄະນະບໍລິຫານງານ
ສູນກາງພັກຄັ້ງທີ 3 ສະໄໝທ ີ

XI ໂດຍການຈັດຕ້ັງປະຕິບັດພາ
ລະບົດບາດຂອງສະພາແຫ່ງຊາດ
ຕາມທ່ີໄດ້ກໍານົດໃນລັດຖະທໍາ
ມະນູນ ແລະ ກົດໝາຍ ໂດຍສະ
ເພາະແມ່ນ ການພິຈາລະນາ 
ແລະ ຮັບຮອງເອົາການສ້າງ ແລະ 
ປັບປຸງກົດໝາຍ ເຊິ່ງເປັນການ
ຈັດຕ້ັງຜັນຂະຫຍາຍແນວທາງ
ນະໂຍບາຍຂອງພັກເຂ້ົາໃນການ
ສ້າງລັດທ່ີປົກຄອງດ້ວຍກົດໝາຍ

ໃຫ້ເປັນຮູບປະທໍາ ແລະ ຫັນ
ເຂ້ົາສູ່ວຽກງານຕົວຈິງເທ່ືອລະ
ກ້າວ ເຮັດໃຫ້ການຄຸ້ມຄອງລັດ 
ຄຸ້ມຄອງເສດຖະກິດ-ສັງຄົມ 

ດ້ວຍກົດໝາຍນັບມ້ືເປັນລະບົບ
ຄົບຊຸດ, ຫັນປ່ຽນຢ່າງແຂງແຮງ 
ແລະ ມີປະສິດທິຜົນ;  ການຕົກ
ລົງບັນຫາສໍາຄັນພ້ືນຖານຂອງ

ປະເທດຊາດ ເປັນການປະກອບ
ສ່ວນເຮັດໃຫ້ປະເທດຊາດມີສະ
ຖຽນລະພາບທາງດ້ານການເມືອງ
ທີ່ໜັກແໜ້ນ, ສັງຄົມມີຄວາມ

ສະຫງົບໂດຍພື້ນຖານ, ເສດຖະ
ກິດສືບຕ່ໍຂະຫຍາຍຕົວຢ່າງຕ່ໍ
ເນື່ອງ; ການພິຈາລະນາ ຮັບຮອງ
ເອົາວຽກງານກວດສອບແຫ່ງ
ລັດ-ກວດກາແຫ່ງລັດ ເປັນການ
ກະຕຸກຊຸກຍູ້ການປະຕິບັດກົດ
ໝາຍ ໃຫ້ມີຄວາມເຂັ້້ມງວດ, 
ແກ້ໄຂການລະເມີດວິໄນແຜນ
ການ-ການເງິນ, ເກັບກູ້ງົບປະ
ມານຊັບສິນຂອງລັດ; ການພິຈາ
ລະນາ ຮັບຮອງເອົາການເຄື່ອນ
ໄຫວຂອງວຽກງານສານ-ໄອຍະ
ການປະຊາຊົນໄດ້ເປັນການຍົກ
ສູງຄຸນນະພາບ ໃນການດໍາເນີນ
ຄະດີຕາມຂະບວນຍຸຕິທໍານັບມື້
ສູງຂຶ້ນ, ເປັນການປັບປຸງກົງຈັກ
ການຈັດຕັ້ງ, ບຸກຄະລາກອນ

ຂອງອົງການຕຸລາການໃຫ້ເປັນ
ລະບົບຄົບຊຸດ ແລະ ເຂັ້ມແຂງ
ຂ້ຶນ; ການຊຸກຍູ້, ຕິດຕາມ, ກວດ
ກາການປະຕິບັດລັດຖະທໍາມະ
ນູນ-ກົດໝາຍ ເຮັດໃຫ້ສັງຄົມມີ
ຄວາມສະຫງົບ ແລະ ເປັນລະ
ບຽບຮຽບຮ້ອຍດີຂຶ້ນ. 
 ໃນໂອກາດນີ້ ທ່ານ ບຸນ
ມີ ພິມມະສອນ ປະທານຄະນະ
ສະມາຊິກສະພາແຫ່ງຊາດປະຈຳ
ເຂດເລືອກຕັ້ງທີ 12 ແຂວງຄໍາ
ມ່ວນ ແລະ ທ່ານ ໄຊນະຄອນ 
ອິນທະວົງ ສະມາຊິກສະພາແຫ່ງ
ຊາດປະຈຳເຂດເລືອກຕັ້ງທີ 12 
ກໍໄດ້ເຜີຍແຜ່ຜົນສໍາເລັດກອງປະ
ຊຸມສະໄໝສາມັນເທ່ືອທີ 2 ຂອງ 
ສພຊ ຊຸດທ ີ IX ກ່ຽວກັບການ

ຮັບຮອງເອົາການຈັດຕ້ັງປະຕິບັດ 
ແຜນພັດທະນາເສດຖະກິດ-ສັງ
ຄົມແຫ່ງຊາດ ແລະ ການຮັບ
ຮອງເອົາກົດໝາຍຈຳນວນ 11 
ສະບັບ ຕາມລໍາດັບ.
 ໂອກາດດັ່ງກ່າວ, ທ່ານ
ຮອງປະທານ ສພຊ ພ້ອມດ້ວຍ
ຄະນະສະມາຊິກສະພາແຫ່ງຊາດ
ປະຈໍາເຂດເລືອກຕັ້ງທີ 12 
ແຂວງຄໍາມ່ວນ ຍັງໄດ້ນຳເອົາ
ເຄື່ອງນຸ່ງຫົ່ມ ແລະ ອຸປະກອນ
ການຮຽນຈຳນວນໜຶ່ງ ລວມມູນ
ຄ່າ 70 ລ້ານກວ່າກີບ ມອບໃຫ້
ແຂວງຄຳມ່ວນ ເພື່ອນຳໄປແຈກ
ຢາຍຕ່ໍໃຫ້ຜູ້ທ່ີທຸກຍາກຂາດເຂີນ.

(ເອື້ອ ມະໂນສິງ)

ແລະ ໄດ້ຮັບການຊ່ວຍເຫລືອ
ທາງດ້ານງົບປະມານຈາກໂຄງ
ການສາກົນ ໃນການຈັດເຝິກອົບ
ຮົມໃຫ້ແກ່ ສສຊ ແລະ ສສຂ, 
ພະນັກງານ-ລັດຖະກອນ ຂອງ 
ສພຂ ແລະ ພະນັກງານຊ່ວຍ
ວຽກ ສສຂ ຢູ່ຂັ້ນເມືອງ; ວຽກ
ງານສະໜອງຂ້ໍມູນ-ຂ່າວສານມີ
ການຕິດພັນກັບເນື້ອໃນ, ຮູບ
ການ ແລະ ວິທີການສະໜອງຂໍ້
ມູນ-ຂ່າວສານ, ການສ້າງນິຕິກຳ
ໃຕ້ກົດໝາຍໃນໄລຍະຜ່ານມາ 
ແມ່ນໄດ້ອີງໃສ່ກົດໝາຍວ່າດ້ວຍ
ການສ້າງນິຕິກໍາຂ້ັນທ້ອງຖ່ິນເປັນ
ບ່ອນອີງ ໃນການຈັດຕ້ັງປະຕິບັດ 
ແລະ ມີບາງອັນກໍໄດ້ໝູນໃຊ້
ຕາມຄວາມເປັນຈິງ ຂອງສະພາບ
ແວດລ້ອມຢູ່ທ້ອງຖິ່ນ; ພ້ອມ
ນັ້ນ, ຍັງມີຄໍາເຫັນແລກປ່ຽນເຊິ່ງ
ກັນ ແລະ ກັນ ລະຫວ່າງ ສພຂ 
ກັບ ສນສ ໃຫ້ມີຄວາມເຫັນດີ
ເປັນເອກະພາບກັນ ເພື່ອສະ

ດວກໃນການຈັດຕ້ັງປະຕິບັດ
ວຽກງານຕົວຈິງ.
 ກ່ອນໜ້ານັ້ນ, ໃນວັນ
ທີ 5 ມັງກອນ 2022, ທີ່ຫ້ອງ
ປະຊຸມຂອງຫ້ອງວ່າການແຂວງ
ໄຊສົມບູນ ຫລັງເກົ່າ, ທ່ານ 
ສາຍອູ ພູມສາລີ ຮອງຫົວໜ້າ 
ສນສ ໄດ້ເຄື່ອນໄຫວເຮັດວຽກ
ຮ່ວມກັບ ສພຂ ໄຊສົມບູນ ຕໍ່
ກັບວຽກງານດັ່ງກ່າວ ໂດຍການ
ຕ້ອນຮັບຂອງທ່ານ ຄໍາພູທອນ 
ວົງພະຈັນ ຮອງປະທານ ສພຂ.
 ໃນກອງປະຊຸມ ໄດ້ຮັບ

ຟັງບົດລາຍງານກ່ຽວກັບແຜນ
ການສ້າງຄວາມເຂັ້ມແຂງ 5 ປີ 
(2021-2025) ຂອງ ສພຂ 
ໄຊສົມບູນ ຊຸດທີ II; ຜັນຂະ
ຫຍາຍມະຕິກອງປະຊຸມໃຫຍ່
ຄັ້ງທ ີ XI ຂອງພັກ, ມະຕິກອງ
ປະຊຸມຄ້ັງປະຖົມມະລືກຂອງ 
ສພຊ ແລະ ມະຕິກອງປະຊຸມ 
ສພຂ ໄຊສົມບູນ ວ່າດ້ວຍການ
ຮັບຮອງເອົາບົດລາຍງານທິດທາງ
ແຜນການເຄ່ືອນໄຫວວຽກງານ
5 ປີ (2021-2025) ຂອງ 
ສພຂ ໄຊສົມບູນ ຊຸດທ ີ II ໃຫ້

ປາກົດຜົນເປັນຈິງ; ເພື່ອສ້າງ
ຄວາມເຂັ້ມແຂງໃຫ້ແກ່ ສສຊ 
ປະຈໍາເຂດເລືອກຕັ້ງ, ສສຂ 
ແລະ ພະນັກງານ-ລັດຖະກອນ 
ໃນການປະຕິບັດພາລະບົດບາດ 
ສພຂ ເພື່ອເຮັດໃຫ້ແຜນການ
ເຄ່ືອນໄຫວ 5 ປີ (2021-2025) 
ຂອງ ສພຂ ໄຊສົມບູນ ຊຸດທ ີII 

ໄດ້ຮັບການຈັດຕ້ັງປະຕິບັດຕາມ
ລະດັບຄາດໝາຍ ທ່ີວາ ງໄ ວ້
ຕື່ມອີກ.
(ນາງ ສຸກສະຫວັນ ອິນທະແສງ 
ແລະ ນາງ ອໍາໄພພອນ ແກ້ວວິໄລ)

ປີຜ່ານມາ, ພາຍໃຕ້ການນໍາພາ-
ຊີ້ນໍາ ຂອງອົງຄະນະບໍລິຫານງານ
ພັກແຂວງ, ບັນດາອົງການຈັດ
ຕັ້ງລັດທຸກຂັ້ນ ກໍຄືປະຊາຊົນ
ລາວບັນດາເຜ່ົາໃນຂອບເຂດທ່ົວ
ແຂວງ, ທ່ີມີຄວາມພະຍາຍາມສູ້
ຊົນຈັດຕ້ັງປະຕິບັດແຜນພັດທະ
ນາເສດຖະກິດ-ສັງຄົມ, ແຜນ
ງົບປະມານປະຈໍາປີ 2021 ເຊິ່ງ
ສາມາດບັນລຸຄາດໝາຍທາງດ້ານ
ເສດຖະກິດມະຫາພາກຈໍານວນ
ໜຶ່ງ, ສາມາດຮັບປະກັນເຮັດໃຫ້
ການພັດທະນາແຂວງອັດຕະປື 
ສືບຕ່ໍມີການຂະຫຍາຍຕົວຢ່າງຕ່ໍ
ເນື່ອງ,  ມີຄຸນນະພາບ, ມີຄວາມ
ສະຫງົບ, ເປັນລະບຽບຮຽບ
ຮ້ອຍໂດຍພື້ນຖານ, ປະຊາຊົນ
ບັນດາເ ຜ່ົາມີຄວາມສາມັກຄີ
ປອງດອງ, ເສດຖະກິດ-ສັງຄົມ 
ມີການຂະຫຍາຍຕົວຢ່າງຕ່ໍເນ່ືອງ, 
ດ້ວຍສະພາບແວດລ້ອມທ່ີເຮັດ
ໃຫ້ບາງວຽກງານ ຍັງເຫັນວ່າບໍ່
ທັນໄດ້ພິຈາລະນາ, ຮັບຮອງເອົາ
ຖືກຕ້ອງ ແລະ ສອດຄ່ອງຕາມ
ກົດໝາຍວ່າດ້ວຍສະພາປະຊາ
ຊົນຂັ້ນແຂວງ. ສະນັ້ນ, ກອງປະ
ຊຸມຄັ້ງນີ້ ແມ່ນຈະໄດ້ຄົ້ນຄວ້າ, 
ພິຈາລະນາ ແລະ ຕົກລົງຮັບຮອງ
ເອົາບັນຫາສໍາຄັນພ້ືນຖານຂອງ
ແຂວງເຊັ່ນ: 
 1) ພິຈາລະນາ ແລະ 
ຮັບຮອງເອົາບົດລາຍງານ ຂອງ
ທ່ານເຈົ້າແຂວງອັດຕະປື ກ່ຽວ
ກັບການຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມ 
5 ປີ ຄັ້ງ ທ ີ VIII, ການຈັດຕັ້ງ
ປະຕິບັດແຜນ ງົບ ປະ ມານ ແຫ່ງ 
ລັດ 5 ປ ີ(2016-2020) ແລະ 
 ແຜນ ພັດ ທະ ນາ ເສດ ຖະ ກິດ-ສັງ
 ຄົມ 5 ປີ ຄັ້ງ ທ ີIX, ແຜນ ງົບ ປະ 
ມານ ແຫ່ງ ລັດ 5 ປີ (2021-
2025) ຂອງ ແຂວງອັດ ຕະ ປື; 
 2) ພິຈາລະນາ ແລະ 
ຮັບຮອງເອົາບົດລາຍງານ ຂອງ
ທ່ານເຈົ້າແຂວງອັດຕະປື ກ່ຽວ
ກັບການຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມ,
ແຜນງົບປະມານແຫ່ງລັດຂ້ັນ
ແຂວງປະຈໍາປີ 2021 ແລະ 
ທິດທາງແຜນການປະຈໍ າ ປີ  
2022 ຂອງ ແຂວງອັດ ຕະ ປື;
 3) ພິຈາລະນາ ແລະ 

ຮັບຮອງເອົາບົດລາຍງານ ຂອງ
ອົງການກວດສອບປະຈໍາພາກ
ໃຕ້ ກ່ຽວກັບຜົນການກວດສອບ
ບົດສະຫລຸບຂາດຕົວ ການຈັດ
ຕ້ັງປະຕິບັດແຜນງົບປະມານ
ແຫ່ງລັດ ແລະ ຜົນການກວດ
ສອບປະຈໍາປີ 2020; ບົດສະ
ຫລຸບການເຄ່ືອນໄຫວວຽກງານ 
ປະຈໍາປີ 2021 ແລະ ທິດທາງ
ແຜນການເຄ່ືອນໄຫວວຽກງານ 
ປະຈໍາປີ 2022;
 4) ພິຈາລະນາ ແລະ 
ຮັບຮອງເອົາບົດລາຍງານ ຂອງ
ອົງການກວດກາລັດແຂວງ ກ່ຽວ
ກັບຜົນການກວດກາ ຕາມຜົນ
ການກວດສອບປະຈໍາປີ 2019, 
ບົດລາຍງານການເຄ່ືອນໄຫວ
ວຽກງານປະຈໍາປີ 2021 ແລະ 
ທິດທາງແຜນການປະຈໍ າ ປີ  
2022;
 5) ພິຈາລະນາ ແລະ 
ຮັບຮອງເອົາບົດລາຍງານ ກ່ຽວ
ກັບການຈັດຕ້ັງປະຕິບັດເຄ່ືອນ
ໄຫວວຽກງານ 5 ປີ (2016-
2020); ການຈັດຕັ້ງປະຕິບັດ
ເຄື່ອນໄຫວວຽກງານ ປະຈໍາປີ 
2021 ແລະ ທິດທາງແຜນການ
5 ປີ (2021-2025); ທິດທາງ
ແຜນການປະຈໍາປີ 2022 ຂອງ
ອົງການໄອຍະການປະຊາຊົນ
ແຂວງ ແລະ ສານປະຊາຊົນ
ແຂວງ;
 6) ພິຈາລະນາ ແລະ 
ຮັບຮອງເອົາບົດລາຍງານ ກ່ຽວ
ກັບການຈັດຕ້ັງປະຕິບັດເຄ່ືອນ
ໄຫວວຽກງານ ປະຈໍາປີ 2021 
ແລະ ທິດທາງແຜນການປະຈໍາປີ 
2022 ຂອງສະພາປະຊາຊົນ
ແຂວງ;
 7) ຮັບຟັງການປະກອບ
ຄໍາເຫັນຂອງອົງການແນວລາວ
ສ້າງຊາດແຂວງ ຕໍ່ບົດລາຍງານ
ການເຄື່ອນໄຫວວຽກງານ ປະ
ຈໍາປີ 2021 ແລະ ທິດທາງແຜນ
ການປະຈໍາປີ 2022 ຂອງສະ
ພາປະຊາຊົນແຂວງ;
 8) ພິຈາລະນາຮັບຮອງ
ເອົາການສ້າງ ແລະ ປັບປຸງນິຕິ
ກຳທ່ີສຳຄັນຂອງແຂວງ ເປັນຕ້ົນ: 
ຮ່າງແຜນຈັດສັນທີ່ດິນ, ຄຸ້ມຄອງ
ຊັບພະຍາກອນທຳມະຊາດ ແລະ 
ສ່ິງແວດລ້ອມແບບຮອບດ້ານ

ຂອງແຂວງອັດຕະປື, ຮ່າງຂໍ້ຕົກ
ລົງ ຂອງທ່ານເຈົ້າແຂວງ ວ່າ
ດ້ວຍກອງທຶນຊ່ວຍເຫລືອເຊ່ິງ
ກັນ ແລະ ກັນ ຂອງສະຫະພັນ
ກຳມະບານແຂວງອັດຕະປື.
 ພ້ອມນັ້ນ, ຍັງຈະໄດ້ມີ
ການຊີ້ແຈງບາງບັນຫາ ຂອງພະ
ແນກແຜນການ ແລະ ການລົງ
ທຶນແຂວງ, ພະແນກການເງິນ
ແຂວງ ທີ່ຕິດພັນກັບການຈັດຕັ້ງ
ປະຕິບັດແຜນພັດທະນາເສດຖະ
ກິດ-ສັງຄົມ, ແຜນງົບປະມານ
ແຫ່ງລັດຂັ້ນແຂວງ ປະຈໍາປີ 
2021 ແລະ ທິດທາງແຜນການ 
ປະຈໍາປີ 2022 ແລະ ຮັບຟັງ
ການລາຍງານຂອງພາກສ່ວນ
ກ່ຽວຂ້ອງ ທີ່ຕິດພັນກັບການຈັດ
ຕ້ັງປະຕິບັດວາລະແຫ່ງຊາດ 
ກ່ຽວກັບການແກ້ໄຂຄວາມຫຍຸ້ງ
ຍາກດ້ານເສດຖະກິດ-ການເງິນ; 
ການຈັດຕ້ັງປະຕິບັດວາລະແຫ່ງ
ຊາດ ກ່ຽວກັບການແກ້ໄຂບັນ
ຫາຢາເສບຕິດແຕ່ປີ 2021-
2023; ການຈັດຕັ້ງປະຕິບັດ
ວຽກງານຕ້ານ ແລະ ສະກັດກັ້ນ
ການແຜ່ລະບາດຂອງພະຍາດໂຄ
ວິດ-19 ຢູ່ແຂວງອັດຕະປື.
 ປະທານ ສພຂ ຍັງໄດ້
ກ່າວຕື່ມວ່າ: ຮຽກຮ້ອງມາຍັງ
ບັນດາທ່ານສະມາຊິກສະພາປະ
ຊາຊົນແຂວງ ຈົ່ງໄດ້ນໍາໃຊ້ສິດ
ປະຊາທິປະໄຕ, ຍົກສູງຄວາມ
ຮັບຜິດຊອບການເມືອງ, ສຸມສະ
ຕິປັນຍາ, ຄວາມຮູ້ຄວາມສາ
ມາດຂອງຕົນໃນການຄ້ົນຄວ້າ, 
ປະກອບຄໍາເຫັນສຸມໃສ່ຕ່ໍທຸກ
ບັນຫາຢ່າງຖີ່ຖ້ວນ, ພາວະວິໄສ, 
ເລິກເຊິ່ງ ແລະ ມີຈຸດສຸມ, ບົນ
ພ້ືນຖານແນວທາງນະໂຍບາຍ
ຂອງພັກ, ກົດໝາຍຂອງລັດ 
ແລະ ສະພາບຄວາມເປັນຈິງ 
ທາງດ້ານເສດຖະກິດ-ສັງຄົມ 
ຂອງທ້ອງຖິ່ນ, ແນໃສ່ຮັບປະ
ກັນເຮັດໃຫ້ເນ້ືອໃນທ່ີນໍາມາພິ
ຈາລະນາ ແລະ ຮັບຮອງ, ສາ
ມາດນໍາໄປຈັດຕ້ັງປະຕິບັດຢ່າງ
ເປັນຮູບປະທໍາ ແລະ ບັນລຸຜົນ
ສໍາເລັດຕາມລະດັບຄາດໝາຍ
ທີ່ວາງໄວ້.

(ວິນັດ ສພຂ)

ທິດທາງແຜນການ ປະຈໍາປີ 
2022 ຂອງແຂວງ; ບົດລາຍ
ງານການຈັດຕ້ັງປະຕິບັດວຽກ
ງານການແກ້ໄຂຄວາມທຸກຍາກ
ຂອງແຂວງ; ບົດລາຍງານການ
ຈັດຕ້ັງປະຕິບັດແຜນການເຄ່ືອນ
ໄຫວວຽກງານ ປະຈໍາປີ 2021 
ແລະ ທິດທາງແຜນການ ປະຈໍາ
ປີ 2022 ຂອງອົງການກວດ
ສອບປະຈໍາພາກກາງ ແລະ ຜົນ
ການກວດສອບບົດສະຫລຸບ
ຂາດຕົວ, ການຈັດຕັ້ງປະຕິບັດ
ແຜນງົບປະມານແຫ່ງລັດ ປະຈໍາ
ປີ 2020 ຂອງແຂວງ; ບົດລາຍ
ງານຂອງອົງການກວດກາລັດ
ແຂວງ ກ່ຽວກັບການຕິດຕາມ
ຊຸກຍູ້ການແກ້ໄຂຜົນການກວດ
ກາ ຕາມຜົນກວດສອບ ສົກປີ 
2014-2015, 2015-2016 
ແລະ ປີ 2017; ບົດລາຍງານ
ຂອງອົງການໄອຍະການປະຊາ
ຊົນແຂວງ ກ່ຽວກັບການຈັດຕັ້ງ
ເຄື່ອນໄຫວວຽກງານ ປະຈໍາປີ 
2021 ແລະ ທິດທາງແຜນການ 
ປະຈໍາປີ 2022; ບົດລາຍງານ
ຂອງສານປະຊາຊົນແຂວງ ກ່ຽວ
ກັບການຈັດຕ້ັງເຄ່ືອນໄຫວວຽກ
ງານ ປະຈໍາປີ 2021 ແລະ ທິດ
ທາງແຜນການ ປະຈໍາປີ 2022.
 ພ້ອມນັ້ນ, ກອງປະຊຸມ
ຍັງໄດ້ຮັບຟັງບົດລາຍງານຂອງ
ຄະນະປະຈໍາສະພາປະຊາຊົນ
ແຂວງ ກ່ຽວກັບການເຄື່ອນໄຫວ
ວຽກງານ ປະຈໍາປີ 2021 ແລະ 
ພິຈາລະນາ ຮັບຮອງເອົາທິດທາງ
ແຜນການ ປະຈໍາປີ 2022 ຂອງ
ສະພາປະຊາຊົນແຂວງໄຊສົມ
ບູນ ຊຸດທ ີ II ຄື: ຮັບຟັງການ

ລາຍງານ ຂອງຄະນະປະຈໍາສະ
ພາປະຊາຊົນແຂວງ ກ່ຽວກັບ
ການຈັດຕ້ັງເຄ່ືອນໄຫວວຽກງານ 
ຂອງສະພາປະຊາຊົນແຂວງ ປະ
ຈໍາປີ 2021 ແລະ ທິດທາງແຜນ
ການ ປະຈໍາປີ 2022.

ພາຍຫລັງທ່ີໄດ້ຮັບຟັງ
ບົດລາຍງານຂອງຄະນະປະຈຳ 
ສພຂ, ກອງປະຊຸມຍັງໄດ້ຮັບຟັງ
ການປະກອບຄໍາເຫັນຂອງແນວ
ລາວສ້າງຊາດແຂວງ ຕໍ່ບົດລາຍ
ງານຂອງຄະນະປະຈໍາສະພາປະ
ຊາຊົນແຂວງ ໂດຍທ່ານ ສີລັດ 
ພານຸວົງ ຮອງປະທານແນວລາວ
ສ້າງຊາດແຂວງ. ຈາກນັ້ນ, ບັນ
ດາທ່ານ ສສຂ ກໍໄດ້ຮັບຮອງເອົາ
ບົດລາຍງານການຈັດຕ້ັງປະຕິບັດ 
ແຜນການເຄ່ືອນໄຫວວຽກງານ 
ປະຈໍາປີ 2021 ແລະ ທິດທາງ
ວຽກງານຈຸດສຸມປະຈໍາປີ 2022
ຂອງສະພາປະຊາຊົນແຂວງໄຊ
ສົມບູນ ຊຸດທ ີI.

 ຈາກນັ້ນ, ກອງປະຊຸມ

ໄດ້ສະເໜີຮ່າງມະຕິ ຄື: ສະເໜີ
ຮ່າງມະຕິກອງປະຊຸມ ວ່າດ້ວຍ
ການຮັບຮອງເອົາບົດລາຍງານ
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ ປະ
ຈໍາປີ 2021 ແລະ ທິດທາງແຜນ
ການ ປະຈໍາປີ 2022; ສະເໜີ
ຮ່າງມະຕິກອງປະຊຸມ ວ່າດ້ວຍ
ການຮັບຮອງເອົາບົດລາຍງານ
ການຈັດຕ້ັງປະຕິບັດແຜນງົບປະ
ມານແຫ່ງລັດຂອງແຂວງ ປະຈໍາ
ປີ 2021 ແລະ ທິດທາງແຜນ
ການ ປະຈໍາປີ 2022 ຂອງ
ແຂວງໄຊສົມບູນ; ສະເໜີຮ່າງ
ມະຕິກອງປະຊຸມວ່າດ້ວຍການ
ຮັບຮອງເອົາບົດລາຍງານການ
ຈັດຕ້ັງປະຕິບັດແຜນການເຄ່ືອນ
ໄຫວວຽກງານ ປະຈໍາປີ 2021 
ແລະ ທິດທາງແຜນການ ປະຈໍາ
ປີ 2022 ຂອງອົງການກວດ
ສອບປະຈໍາພາກກາງ ແລະ ຜົນ
ການກວດສອບບົດສະຫລຸບ
ຂາດຕົວ ການຈັດຕັ້ງປະຕິບັດ

ແຜນງົບປະມານແຫ່ງລັດ ປະຈໍາ
ປີ 2020 ຂອງແຂວງໄຊສົມບູນ 
ແລະ ບົດລາຍງານຂອງອົງການ
ກວດກາລັດແຂວງ ກ່ຽວກັບ
ການຕິດຕາມ ຊຸກຍູ້ການແກ້ໄຂ
ຜົນການກວດກາ ຕາມຜົນກວດ
ສອບ ສົກປີ 2014-2015-
2016-2017 ແລະ ຜ່ານຮ່າງ
ມະຕິ ວ່າດ້ວຍການຮັບຮອງເອົາ
ບົດລາຍງານການຈັດຕ້ັງປະຕິບັດ
ວຽກງານແກ້ໄຂຄວາມທຸກຍາກ
ຂອງແຂວງໄຊສົມບູນ.
 ພ້ອມດຽວກັນນັ້ນ, ບັນ
ດາທ່ານ ສສຊ, ສສຂ ກໍໄດ້ປະ
ກອບຄໍາຄິດຄໍາເຫັນ ແລະ ລົງ
ຄະແນນສຽງຮັບຮອງເອົາ ບັນ
ດາມະຕິຕ່າງໆ ຕາມການສະເໜີ 
ດ້ວຍຄະແນນສຽງເຫັນດີເປັນ
ສ່ວນຫລາຍ. ກອງປະຊຸມໄດ້ດຳ
ເນີນເປັນເວລາ 2 ວັນ ແລະ ໄດ້
ອັດລົງດ້ວຍຜົນສໍາເລັດຢ່າງຈົບ
ງາມ ຕາມເປົ້າໝາຍທີ່ວາງໄວ້.
(ນາງ ອໍາໄພພອນ ແກ້ວວິໄລ)

(ສພຊ) ກອງປະຊຸມ
ຄົບຄະນະ ປະຈໍາປີ 2021 ຂອງ
ຄະນະກຳມະການ (ຄະນະກໍາ
ມະການເສດຖະກິດ ແຜນການ 
ແລະ ການເງິນ, ຄະນະກໍາມະ
ການວັດທະນະທໍາ-ສັງຄົມ ແລະ 
ບັນດາເຜົ່າ, ຄະນະກໍາມະການຍຸ
ຕິທໍາ ແລະ ປກຊ-ປກສ) ສະ
ພາປະຊາຊົນແຂວງ (ສພຂ) 
ວຽງຈັນ ຊຸດທີ II ໄດ້ໄຂຂຶ້ນໃນ
ວັນທີ 17 ມັງກອນຜ່ານມາ, ທີ່
ຫ້ອງປະຊຸມ ສພຂ ວຽງຈັນ 
ໂດຍການເປັນປະທານຮ່ວມ
ຂອງ ທ່ານ ບຸນສອນ ເພັດລາວັນ 
ປະທານ ສພຂ ວຽງຈັນ; ທ່ານ 
ລໍາໄມ ກູດລາວົງ ຮອງປະທານ 
ສພຂ ທັງເປັນປະທານຄະນະກໍາ
ມະການເສດຖະກິດ, ແຜນການ 
ແລະ ການເງິນ; ທ່ານ ນາງ ຈັນ
ທະຄອນ ສີອໍາພອນ ຮອງປະ
ທານ ສພຂ ທັງເປັນປະທານຄະ
ນະກໍາມະການວັດທະນະທໍາ-
ສັງຄົມ ແລະ ບັນດາເຜົ່າ, ທ່ານ 
ບຸນນໍາ ຈັນທອງສີ ປະທານຄະ
ນະກໍາມະການຍຸຕິທໍາ ປກຊ-

ປກສ  ສພຂ ວຽງຈັນ; ມີບັນ
ດາທ່ານຄະນະປະຈໍາສະພາປະ
ຊາຊົນແຂວງ, ສະມາຊິກສະພາ
ປະຊາຊົນແຂວງ ທີ່ສັງກັດໃນ
ແຕ່ລະຄະນະກໍາມະການ, ຮອງ
ເລຂາທິການ, ຫົວໜ້າ-ຮອງຫົວ
ໜ້າຂະແໜງເຂົ້າຮ່ວມ
 ກອງປະຊຸມໄດ້ຮັບຟັງ
ການຜ່ານບົດສະຫລຸບຕີລາຄາ
ການເຄ່ືອນໄຫວວຽກງານປະຈໍາ
ປີ 2021 ແລະ ທິດທາງແຜນ
ການເຄື່ອນໄຫວປີ 2022 ຂອງ
ຄະນະກໍາມະການ ໃນ ສພຂ; 
ຈາກນັ້ນ, ບັນດາຜູ້ເຂົ້າຮ່ວມໄດ້
ພ້ອມກັນຄ້ົນຄວ້າປະກອບຄໍາ
ຄິດ-ຄໍາເຫັນ ເຖິງດ້ານດີ-ດ້ານ
ອ່ອນ, ຂໍ້ຄົງຄ້າງ ໃນການຈັດຕັ້ງ
ປະຕິບັດວຽກງານດ່ັງກ່າວໃນໄລ
ຍະຜ່ານມາ ລວມໄປເຖິງຄາດ
ຄະເນແຜນການຈຸດສຸມປີ 2022 
ທ່ີຈະຕ້ອງໄດ້ສືບຕ່ໍຈັດຕ້ັງປະຕິ
ບັດໃນຕໍ່ໜ້າ. 
 ຕອນທ້າຍ, ຍັງໄດ້ຮັບ
ຟັງການໂອ້ລົມຈາກ ທ່ານ ບຸນ
ສອນ ເພັດລາວັນ ເຊິ່ງທ່ານສະ

ແດງຄວາມຍ້ອງຍໍຊົມເຊີຍຕ່ໍບັນ
ດາຜູ້ແທນທ່ີໄດ້ຍົກສູງຄວາມຮັບ
ຜິດຊອບການເມືອງ ເຂ້ົາໃນການ
ຄ້ົນຄວ້າປະກອບຄໍາເຫັນໃສ່ບົດ
ສະຫລຸບ ຂອງຄະນະກໍາມະ
ການ ສພຂ; ພ້ອມນັ້ນ, ທ່ານຍັງ
ໄດ້ເນ້ັນໜັກໃຫ້ເອົາໃຈໃສ່ເພ່ີມ
ທະວີການພົວພັນປະສານງານ
ໃຫ້ກົມກຽວກັນລະຫວ່າງບັນ
ດາຄະນະກໍາມະການດ້ວຍກັນ, 
ຄະນະກໍາມະການກັບຂະແໜງ
ການທ່ີກ່ຽວຂ້ອງຂອງແຂວງ-
ເມືອງ ໃນການແລກປ່ຽນສະ
ໜອງຂໍ້ມູນຂ່າວສານ; ສຸມໃສ່
ຜັນຂະຫຍາຍບັນດານິຕິກໍາ, ກົດ
ໝາຍ ລະບຽບການຕ່າງທີ່ໄດ້
ຮັບຮອງ ແລະ ວາງອອກໃນໄລ
ຍະຜ່ານມາ ທັງສືບຕໍ່ປັບປຸງແບບ
ແຜນວິທີການເຮັດວຽກ ໃຫ້ມີ
ຄຸນນະພາບອັນໃໝ່ ບົນພ້ືນຖານ
ການປັບປຸງກົງຈັກໃໝ່, ສືບຕ່ໍເອົາ
ໃຈໃສ່ສູ້ຊົນຈັດຕ້ັງປະຕິບັດບັນ
ດາຄາດໝາຍທີຍັງບໍ່ທັນບັນລຸ.

(ສພຊ) ວັນທີ 18 ມັງ
ກອນ 2022, ທ່ານ ສີເຮັງ ຫອມ
ສົມບັດ ປະທານສະພາປະຊາ
ຊົນແຂວງ (ສພຂ) ສາລະວັນ 
ແລະ ທ່ານ ແຫວນເພັດ ລັດດາ
ວົງ ຫົວໜ້າຄະນະຈັດຕັ້ງແຂວງ 
ພ້ອມດ້ວຍຄະນະນຳຂອງເມືອງ,
ຕາງໜ້າຈາກພະແນກອຸດສາຫະ
ກຳ ແລະ ການຄ້າແຂວງ, ພະ
ແນກພາຍໃນແຂວງ, ໄອຍະການ
ປະຊາຊົນແຂວງ,  ພະແນກເຕັກ
ໂນໂລຊີ ແລະ ການສ່ືສານແຂວງ, 
ທະນາຄານ JDB, ບໍລິສັດສະຕາໂທ
ລະຄົມສາຂາແຂວງສາລະວັນ 
ພ້ອມດ້ວຍພາກສ່ວນທ່ີກ່ຽວ
ຂ້ອງ ໄດ້ເຄື່ອນໄຫວຢ້ຽມຢາມ 
ແລະ ອວຍພອນນາຍ ແລະ 
ພົນທະຫານ ກອງພັນ 17 ບ້ານ
ຫີນສິ່ວ ເມືອງຄົງເຊໂດນ ແຂວງ
ສາລະວັນ ເນື່ອງໃນໂອກາດວັນ
ສ້າງຕ້ັງກອງທັບປະຊາຊົນລາວ 
ຄົບຮອບ 73 ປີ ( 20 ມັງກອນ 
1949-20 ມັງກອນ 2022 )  
ໂດຍການຕ້ອນຮັບຂອງທ່ານ 
ພັທ ບຸນຖອງ ມູນມະຖັນ ຫົວ
ໜ້າກອງພັນ 17 ພ້ອມດ້ວຍ
ນາຍ ແລະ ພົນທະຫານພາຍໃນ
ກອງພັນ.
 ໃນການຢ້ຽມຢາມຄ້ັງ
ນີ້, ໄດ້ຮັບຟັງການລາຍງານສະ
ພາບລວມໂດຍຫຍໍ້ ກ່ຽວກັບ
ການຈັດຕ້ັງປະຕິບັດໜ້າທ່ີວຽກ
ງານພາຍໃນກອງພັນ ໃນໄລຍະ
ຜ່ານມາ;  ພ້ອມນັ້ນ, ທ່ານ ສີ
ເຮັງ ຫອມສົມບັດ ໃນນາມຕາງ
ໜ້າຄະນະພັກຄະນຳຂອງແຂວງ 
ໄດ້ສະແດງຄວາມຍ້ອງຍໍຊົມເຊີຍ 
ຕ່ໍໝາກຜົນ ແລະ ຜົນງານທ່ີຍາດ
ມາໄດ້ ທັງສະແດງຄວາມຮູ້ບຸນ
ຄຸນຕ່ໍຄຸນງາມຄວາມດີຂອງນາຍ 
ແລະ ພົນທະຫານ ທີ່ໄດ້ປະກອບ
ສ່ວນເຂົ້າໃນການຕໍ່ສູ້ກູ້ຊາດ ທີ່
ໄດ້ກາຍເປັນການປະກອບສ່ວນ
ອັນໃຫຍ່ຫລວງເຂ້ົາໃນການສ້າງ
ສາພັດທະນາປະເທດຊາດ ກໍຄື
ແຂວງ; ພ້ອມນ້ັນ, ທ່ານຍັງໄດ້
ເນ້ັນໜັກໃຫ້ເອົາໃຈໃສ່ບັນຫາ
ທີ່ສຳຄັນຄື: ເອົາໃຈໃສ່ວຽກ
ງານປ້ອງກັນຊາດ, ປ້ອງກັນ
ຄວາມສະຫງົບ, ສືກສາອົບຮົມ
ການເມືອງ-ແນວຄິດ, ແນວ

ທາງນະໂຍບາຍຂອງພັກ ໃຫ້ພະ
ນັກງານນັກຮົບເຊ່ືອມຊຶມຢ່າງ
ເລິກເຊິ່ງເຖິງຖອງ, ມີການຕໍານິ
ສ່ົງຂ່າວກ່ໍສ້າງຊ່ວຍເຫລືອເຊ່ິງກັນ
ແລະກັນຢ່າງເ ປັນປົກກະຕິ, 
ຍົກສູງຄຸນນະພາບແບບແຜນວິ
ທີເຮັດວຽກ, ຍຶດຖືຫລັກການ
ລວມສູນປະຊາທິປະໄຕ ເຮັດ
ວຽກເປັນໝູ່ຄະນະ ແບ່ງຄວາມ
ຮັບຜິດຊອບໃຫ້ແຕ່ລະບຸກຄົນ, 
ເອົາໃຈໃສ່ໃນການແກ້ໄຂຊີວິດ

ເພີ່ມທະວີເປັນກ້າວໆ.
ໃນໂອກາດດຽວກັນ, 

ທ່ານຍັງໄດ້ມອບວັດຖຸ (ປູນຊີ
ເມັນ) ຈຳນວນ 5 ໂຕນ ມູນຄ່າ 
4 ລ້ານກີບ ທີ່ໄດ້ຈາກການລະ
ດົມທັງພາກລັດ ແລະ ເອກະຊົນ 
ເພ່ືອເປັນການປະກອບສ່ວນ
ຊ່ວຍສົມທົບທຶນກໍ່ສ້າງ ແລະ ບູ
ລະນະສ້ອມແປງອາຄານຫ້ອງ
ການ, ສະໂມສອນ ແລະອື່ນໆ 
ຕາມຄວາມເໝາະສົມ.

ຕິທໍາ, ຄະນະເລຂາທິການສະ
ພາປະຊາຊົນແຂວງ ໄດ້ເຄື່ອນ
ໄຫວຢ້ຽມຢາມກອງຮ້ອຍຊາຍ
ແດນ 512 ທີ່ເມືອງລະຄອນເພັງ 
ໂດຍການຕ້ອນຮັບຂອງທ່ານ 
ພັນໂທ ໜູກອນ ພົມມະແສງ 
ຮອງຫ້ອງເສນາທະຫານແຂວງ
ສາລະວັນ ພ້ອມດ້ວຍຄະນະ
ພັກ-ຄະນະບັນຊາກອງຮ້ອຍ
ຊາຍແດນ, ພະນັກງານ-ນັກຮົບ
ກອງຮ້ອຍຊາຍແດນ 512.
 ໃນການຢ້ຽມຢາມຄ້ັງນ້ີ, 
ທ່ານ ຂັນໄຊ ລັດຖະເຮົ້າ  ໄດ້
ເນ້ັນໜັກໃຫ້ຄະນະພັກ-ຄະນະ
ບັນຊາ, ພະນັກງານ-ນັກຮົບກອງ 
ຮ້ອຍຊາຍແດນ 512 ຈົ່ງສືບຕໍ່ 
ໃນການສຶກສາອົບຮົມການເມືອງ-
ແນວຄິດຢ່າງແຂງແຮງ, ຕັ້ງໜ້າ
ປັບປຸງກອງຮ້ອຍໃຫ້ມີຄວາມ
ເຂັ້ມແຂງຮອບດ້ານ, ສືບຕໍ່ເປັນ
ກໍາລັງຫລັກແໜ້ນແກ່ນໃນການ
ປົກປັກຮັກສາເຂດນ້ໍາແດນດິນ
ທີ່ແສນຮັກໄວ້ໃຫ້ໝັ້ນຄົງ ເຮັດ
ໃຫ້ສະພາບພ້ືນທ່ີມີຄວາມສະ

ການເປັນຢູ່ຂອງກົມກອງໃຫ້ດີ
ຂຶ້ນ ໂດຍການສ້າງຄວາມເຂັ້ມ
ແຂງດ້ວຍຕົນເອງ ເພິ່ງຕົນເອງ, 
ເອົາໃຈໃສ່ໃນການເຝິກແອບກຳ
ລັງເພ່ືອຮັບປະກັນຄວາມປອດ
ໄພ ພ້ອມທັງຮັກສາໄດ້ຈັນຍາບັນ
ໃຫ້ມີຄວາມເຂັ້ມແຂງ ແລະ 

 ວັນດຽວກັນ, ທ່ານ 
ຂັນໄຊ ລັດຖະເຮົ້າ ຮອງປະທານ
ສະພາປະຊາຊົນແຂວງ ພ້ອມ
ດ້ວຍຕາງໜ້າຈາກພະແນກສຶກ
ສາທິການ ແລະ ກິລາ, ທະນາ
ຄານສົ່ງເສີມກະສິກໍາ, ບໍລິສັດ
ອີທີແອວມະຫາຊົນ, ພະແນກຍຸ

ຫງົບປອດໄພ; ພ້ອມນັ້ນ, ທ່ານ
ຍັງໄດ້ນຳເຄື່ອງອຸປະໂພກ ມູນ
ຄ່າເກືອບ 4 ລ້ານກີບ ມອບໃຫ້
ແກ່ໃຫ້ກອງຮ້ອຍຊາຍແດນ 512 
ຕື່ມອີກ.

(ດີລຳພົນ ພົມມະຈັນ ແລະ 
ນາງ ຄັດສອນ ຮຸ່ງສະຫວ່າງ)

(ສພຊ) ວັນເສົາທີ 15 
ມັງກອນ 2022, ທ່ານ ນິສິດ 
ແກ້ວປັນຍາ ສະມາຊິກສະພາ
ແຫ່ງຊາດ (ສສຊ) ຊຸດທ ີ IX 
ປະຈໍາເຂດເລືອກຕັ້ງທີ 4 ແຂວງ
ອຸດົມໄຊ ໄດ້ລົງພົບປະໂອ້ລົມພໍ່-
ແມ່ປະຊາຊົນຜູ້ມີສິດເລືອກຕ້ັງ 
ທ່ີ ບ້ ານນາປາໃ ຕ້ ເມືອງແບງ 
ແຂວງອຸດົມໄຊ; ມີທ່ານ ນາງ 
ວັນສີ ພວງມະໄລ ເລຂາທິການ
ສະພາປະຊາຊົນແຂວງ, ທ່ານ 
ຄໍາພອນ ພິມມະລາດ ຮອງເລ

ຂາພັກເມືອງ ສະມາຊິກສະພາ
ສາປະຊາຊົນແຂວງ ຊຸດທ ີ II 

ປະຈໍາເຂດເລືອກຕ້ັງເມືອງແບງ; 
ມີເລຂາພັກບ້ານ, ນາຍບ້ານ ແລະ 

ພ່ໍ-ແມ່ປະຊາຊົນຜູ້ມີສິດເລືອກ
ຕ້ັ ງພາຍໃນບ້ ານ ເ ຂ້ົ າ ຮ່ວມ.

 ການພົບປະຄັ້ງນີ້, ທ່ານ 
ນິສິດ ແກ້ວປັນຍາ ໄດ້ນໍາເອົາ
ບາງເນ້ືອໃນຂອງບົດສັງລວມ
ຫຍໍ້ ຜົນສຳເລັດກອງປະຊຸມສະ
ໄໝສາມັນເທື່ອທີ 2 ຂອງສະພາ
ແຫ່ງຊາດ ຊຸດທ ີIX, ສະພາປະ
ຊາຊົນແຂວງ ຊຸດທີ II ມາສະ
ເໜີໃຫ້ພ່ໍ-ແມ່ປະຊາຊົນຜູ້ມີສິດ
ເລືອກຕັ້ງຮັບຮູ້ ແລະ ເຂົ້າໃຈ ທັງ
ໄດ້ນໍາເອົາເກີບຈໍານວນ 160 ຄູ່ 
ລວມເປັນເງິນປະມານ 16 ລ້ານ
ກວ່າກີບ ມອບໃຫ້ບ້ານນາປາ

ໃຕ້ ເພື່ອສົ່ງມອບໃຫ້ຄອບຄົວ
ທຸກຍາກ, ຂາດເຂີນ ແລະ ຈັດ
ແບ່ງໃຫ້ປະຊາຊົນຕາມຄວາມ

ເໝາະສົມ.
(ແສງພອນ ອິິນນະລົງ).

	 (ສພຊ)	ວັນທີ	18	ມັງ
ກອນ	 2022,	 ທີ່ຫ້ອງປະຊຸມ	
ສະພາປະຊາຊົນແຂວງ	 (ສພຂ)	
ບ່ໍແກ້ວໄດ້ມີກອງປະຊຸມປະ
ຈໍາເດືອນມັງກອນ	ໂດຍການເປັນ
ປະທານຂອງທ່ານ	 ຈອມສີ	 ລັດ
ຕະນະປັນ	 ປະທານສະພາປະ
ຊາຊົນແຂວງ;	 ມີບັນດາຄະນະ
ປະຈໍາສະພາປະຊາຊົນແຂວງ	
ແລະ	 ຮອງເລຂາທິການສະພາ
ປະຊາຊົນແຂວງເຂົ້າຮ່ວມ.	
	 ກອງປະຊຸມຄັ້ງນີ້,	 ໄດ້
ຮັບຟັງບົດລາຍງານກ່ຽວກັບການ
ກະກຽມດ້ານຕ່າງໆ	ເພື່ອຮັບໃຊ້
ໃຫ້ແກ່ການດໍາເນີນກອງປະຊຸມ
ສະໄໝສາມັນ	 ເທື່ອທີ	 2	 ຂອງ	
ສພຂ	 ບໍ່ແກ້ວ	 ຊຸດທ ີ II	 ແລະ	
ກອງປະຊຸມປະຈໍາປີ	 2021	
ຂອງຄະນະສະມາຊິກສະພາ
ແຫ່ງຊາດ	 ປະຈໍາເຂດເລືອກຕັ້ງ
ທີ	5	ແຂວງບ່ໍແກ້ວ;	 ຮັບຟັງບົດ
ລາຍງານກ່ຽວກັບການຄ້ົນຄວ້າ
ຮ່າງຂໍ້ຕົກລົງຂອງເຈົ້າແຂວງ	 ຈໍາ
ນວນ	4	ສະບັບ	 ເປັນຕົ້ນຮ່າງຂໍ້
ຕົກລົງວ່າດ້ວຍ	 ການຄຸ້ມຄອງທີ່

ດິນວັດທະນະທໍາ	 (ສ້າງໃໝ່),	
ຮ່າງຂ້ໍຕົກລົງວ່າດ້ວຍການຄຸ້ມ
ຄອງທຸລະກິດບໍລິການຫ້ອງແຖວ	
(ສ້າງໃໝ່),	 ຮ່າງຂ້ໍຕົກລົງວ່າດ້ວຍ
ການເຄ່ືອນໄຫວນໍາໃຊ້ອຸປະ
ກອນສື່ມວນຊົນ	 (ສ້າງໃໝ່),	
ຮ່າງຂໍ້ຕົກລົງວ່າດ້ວຍ	 ການຄຸ້ມ
ຄອງຕົວເມືອງຫ້ວຍຊາຍ	 (ສະ
ບັບປັບປຸງ);	 ພ້ອມນັ້ນ,	 ກອງ
ປະຊຸມຍັງໄດ້ຄົ້ນຄວ້າ	ແລະ	ປຶກ
ສາຫາລືກ່ຽວກັບວຽກງານຈໍາ
ນວນໜຶ່ງ	 ເປັນຕົ້ນແມ່ນການ

ມອບໂອນກໍາມະສິດນໍາໃຊ້ພາ
ຫະນະ	(ລົດໃຫຍ່)	ຂອງແຂວງ	
ແລະ	 ສະພາແຫ່ງຊາດປະກອບ
ໃຫ້	 ສພຂ	 ຈໍານວນ	 4	 ຄັນ	 ທີ່
ພະນັກງານບໍານານຊົມໃຊ້,	 ປຶກ
ສາຫາລືກ່ຽວກັບໜັງສືສະເໜີ
ຂໍການຕິດ ຕ້ັ ງ ໝ້ໍແປງໄຟຟ້ າ
ຂະໜາດ	22	ກິໂລໂວນ	ເຂົ້າອາ
ຄານຫລັງໃໝ່	 ສພຂ,	 ການກະ
ກຽມກວດກາໂຄງການກ່ໍສ້າງ	
ສພຂ	ຫລັງໃໝ່.
	 ຕອນທ້າຍ,	 ປະທານ

ກອງປະຊຸມໄດ້ເໜ້ັນໜັກໃຫ້
ເປັນເຈ້ົາການປະສານສົມທົບ
ກັບພາກສ່ວນທີ່ກ່ຽວຂ້ອງ	 ກະ
ກຽມດ້ານເນື້ອໃນຕ່າງໆທີ່ຈະນໍາ
ສະເໜີ	 ແລະ	 ພິຈາລະນາ,	 ຮັບ
ຮອງຢູ່ໃນກອງປະຊຸມສະໄໝສາ
ມັນ	 ເທື່ອທີ	 2	 ຂອງ	 ສພຂ	 ບໍ່
ແກ້ວ	 ຊຸດທີ	 II	 ໃຫ້ມີເນື້ອໃນ
ຮັດກຸ່ມ,	 ຄົບຖ້ວນ	 ສາມາດນໍາ
ໄປຈັດຕ້ັງປະຕິບັດທັນຕາມກໍາ
ນົດເວລາທີ່ວາງໄວ້.
(ຂັນຖະໜອມ	ແກ້ວມະນີ)

(ສພຊ)	ວັນພຸດທີ	19	
ມັງກອນ	 2022,	 ທີ່ສະຖານີວິ
ທະຍຸ-ໂທລະພາບແຂວງ	 ທ່ານ	
ນາງ	ວັນສີ	ພວງມະໄລ	ເລຂາທິ
ການສະພາປະຊາຊົນແຂວງ	 ໄດ້
ຖະແຫລງຂ່າວຕ່ໍສ່ືມວນຊົນຂອງ
ແຂວງວ່າ:	
	 ຕາງໜ້າຄະນະປະຈຳ
ສະພາປະຊາຊົນແຂວງ,	 ຄະນະ
ເລຂາທິການສະພາປະຊາຊົນ
ແຂວງ	ມີຄວາມຍິນດີ	 ແລະ	ຖື
ເປັນກຽດແຈ້ງມາຍັງບັນດາທ່ານ
ການນໍາພັກ-ລັດ,	 ພະນັກງານ-
ລັດຖະກອນ,	 ທະຫານ-ຕຳ
ຫລວດ,	 ນັກຮຽນ-ນັກສຶກສາ,	
ປັນຍາຊົນ,	 ກຳມະກອນ,	 ຊາວ
ຜູ້ອອກແຮງງານ,	 ພໍ່ແມ່ພີ່ນ້ອງ
ປະຊາຊົນບັນດາເ ຜ່ົາໃນທ່ົວ
ແຂວງ	 ຮັບຊາບກ່ຽວກັບຜົນສຳ	
ເລັດຂອງກອງປະຊຸມສະໄໝສາ
ມັນເທື່ອທີ	2	ຂອງສະພາປະຊາ
ຊົນແຂວງ	 (ສພຂ)	 ຊຸດທີ	 II 

ດັ່ງນີ້:
	 1.	ກອງປະຊຸມສະໄໝ
ສາມັນເທື່ອທີ	2	ຂອງສະພາປະ
ຊາຊົນແຂວງ	ຊຸດທ ີ II ໄດ້ເລີ່ມ
ໄຂຂຶ້ນໃນວັນທີ	 11-13	 ມັງ
ກອນ	 2022	 ເຊິ່ງໄດ້ໃຊ້ເວລາ
ດໍາເນີນກອງປະຊຸມທັງໝົດ	 3	
ວັນເຕັມ;	ກອງປະຊຸມຄ້ັງນ້ີ	ນອກ
ຈາກການເຂ້ົາຮ່ວມຂອງສະມາ
ຊິກສະພາປະຊາ ຊົນແຂວງ	
(ສສຂ)	 ຊຸດທ ີ II,	 ສະມາຊິກ
ສະພາແຫ່ງຊາດ	 (ສສຊ)	ຊຸດທີ	
IX ແລ້ວ	ຍັງມີການນໍາພັກ-ລັດ
ຂັ້ນແຂວງ-ຂັ້ນເມືອງ,	ບັນດາພະ
ແນກການ,	ອົງການທຽບເທົ່າພະ
ແນກ,	ອົງການຈັດຕັ້ງມະຫາຊົນ	
ແລະ	ແຂກຖືກເຊີນເຂົ້າຮ່ວມທັງ
ໝົດ	169	ທ່ານ,	ຍິງ	39	ທ່ານ.
	 2.	ກອງປະຊຸມສະໄໝ
ສາມັນເທື່ອທີ	2	ຂອງສະພາປະ
ຊາຊົນແຂວງ	ຊຸດທ ີII, ໄດ້ພິຈາ
ລະນາ	ແລະ	ຮັບຮອງເອົາບັນຫາ
ສຳຄັນພື້ນຖານຂອງແຂວງ	ໂດຍ
ໄດ້ອອກເປັນມະຕິກອງປະຊຸມ
ດັ່ງນີ້:
	 1)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາບົດລາຍງານ
ກ່ຽວກັບການເຄ່ືອນໄຫວຽກ
ງານຂອງອົງການປົກຄອງແຂວງ,	
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ,	 ແຜນ
ງົບປະມານແຫ່ງລັດ	 ປະຈຳປີ	
2021	ແລະ	ທິດທາງແຜນການ	
ປະຈໍາປີ	2022;
	 2)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາບົດລາຍງານ
ການເຄື່ອນໄຫວວຽກງານ	 ຂອງ
ອົງການກວດສອບປະຈໍາພາກ
ເໜືອ	ປະຈຳປີ	2021,	ທິດທາງ
ແຜນການ	ປະຈໍາປີ	2022	ແລະ	
ຜົນການກວດສອບບົດສະຫລຸບ
ຂາດຕົວການຈັດຕ້ັງປະຕິບັດ
ແຜນງົບປະມານແຫ່ງລັດ	ປະຈໍາ

4tcs]’zqol=kg]afdv’xt-5,ltw\lk,ao
gmnjvmu @ 0v’ lr0 v5fq,w- -5fmu II 

ປີ	2020;
	 3)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາບົດລາຍງານ
ການເຄ່ືອນໄຫວວຽກງານຂອງ
ອົງການກວດກາລັດແຂວງ	 ປະ
ຈໍາປີ	2021,	ທິດທາງແຜນການ	
ປະຈໍາປີ	2022	ແລະ	ການກວດ
ກາຕາມຜົນການກວດສອບ	ປະ
ຈໍາປີ	2019;
	 4)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາບົດລາຍງານ	
ຂອງອົງການໄອຍະການປະຊາ
ຊົນແຂວງ,	ສານປະຊາຊົນແຂວງ	
ກ່ຽວກັບການເຄ່ືອນໄຫວວຽກ
ງານ	ປະຈຳປີ	2021	ແລະ	ທິດ
ທາງແຜນການ	ປະຈໍາປີ	2022.
	 5)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາບົດລາຍງານ	
ຂອງຄະນະປະຈຳສະພາປະຊາ
ຊົນແຂວງ	 ກ່ຽວກັບການເຄື່ອນ
ໄຫວວຽກງານຂອງສະພາປະຊາ
ຊົນແຂວງ	ປະຈຳປີ	2021	ແລະ	
ທິດທາງແຜນການ	 ປະຈໍາປີ	
2022;	
	 6)	 ມະຕິກອງປະຊຸມ
ສະພາປະຊາຊົນແຂວງ	ວ່າດ້ວຍ
ການຮັບຮອງເອົາການສ້າງ	ແລະ
ປັບປຸງຂ້ໍຕົກລົງຂອງທ່ານເຈ້ົາ
ແຂວງ	ຈໍານວນ	4	ສະບັບ	ໃນນ້ີ:
(ຮ່າງ)ຂໍ້ຕົກລົງສ້າງໃໝ່	 3	 ສະ
ບັບຄື:	 ຂໍ້ຕົກລົງຂອງທ່ານເຈົ້າ
ແຂວງວ່າດ້ວຍ	 ກອງທຶນຄວບ
ຄຸມ,	ສະກັດກັ້ນ	ແລະ	ຕ້ານຢາ
ເສບຕິດ,	ຂໍ້ຕົກລົງຂອງທ່ານເຈົ້າ
ແຂວງວ່າດ້ວຍ	 ການຄຸ້ມຄອງ
ແຮ່ທາດອະໂລຫະສໍາລັບກໍ່ສ້າງ
ອຸດສາຫະກໍາພາຍໃນແຂວງອຸ
ດົມໄຊ	ແລະ	ຂໍ້ຕົກລົງຂອງທ່ານ
ເຈົ້າແຂວງວ່າດ້ວຍ	 ການທົດ
ແທນຄ່າເສຍຫາຍຈາກໂຄງການ
ພັດທະນາແຂວງອຸດົມໄຊ	 ແລະ	
ຮ່າງຂໍ້ຕົກລົງ	 ສະບັບປັບປຸງ	 1	
ສະບັບຄື:	ຂໍ້ຕົກລົງຂອງທ່ານເຈົ້າ
ແຂວງວ່າດ້ວຍ	 ກອງທຶນໄພພິ
ບັດ	ແລະ	ສັງຄົມສົງເຄາະ.
	 ກອງປະຊຸມສະໄໝສາ
ມັນເທື່ອທີ	2	ຂອງສະພາປະຊາ
ຊົນແຂວງ	 ຊຸດທ ີ II ໄດ້ສະເໜີ

ໃຫ້	 5	 ພາກສ່ວນຂຶ້ນລາຍງານ,	
ມີທ່ານເຈົ້າແຂວງອຸດົມໄຊ	ແລະ	
10	ພາກສ່ວນຂຶ້ນຊີ້ແຈງບາງບັນ
ຫາທີ່ພົ້ນເດັ່ນຂອງສັງຄົມ	 ຕາມ
ຄຳຊັກຖາມຂອງສະມາຊິກສະ
ພາປະຊາຊົນແຂວງ	 ທີ່ໄດ້ຍົກ
ຂຶ້ນຢູ່ໃນກອງປະຊຸມ.
	 ຄຽງຄູ່ກັບການພິຈາລະ
ນາ	ແລະ	ຮັບຮອງເອົາບັນຫາສຳ
ຄັນດັ່ງກ່າວມາຂ້າງເທິງນັ້ນ,	 ໃນ
ໄລຍະດຳເນີນກອງປະຊຸມສະ
ໄໝສາມັນເທື່ອທີ	2	ຂອງ	ສພຂ	
ຊຸດທີ	II ມີປະຊາຊົນບັນດາເຜົ່າ
ສ່ົງຄຳຄິດຄຳເຫັນຜ່ານໂທລະສັບ
ສາຍດ່ວນ	081	156	ຈໍານວນ:	
16	 ສາຍ,	 ມີ	 23	 ບັນຫາ	 ເຊິ່ງ
ພົວພັນເຖິງການຄຸ້ມຄອງບໍລິ
ຫານລັດ,	 ການພັດທະນາເສດ
ຖະກິດ-ສັງຄົມ,	ການພັດທະນາ
ທີ່ມີຜົນກະທົບຕໍ່ສັງຄົມ	 ແລະ	
ສິ່ງແວດລ້ອມ	ຕໍ່ກັບຄໍາຄິດເຫັນ
ດັ່ງກ່າວ	 ກອງເລຂາກອງປະຊຸມ
ໄດ້ສັງລວມ	 ແລະ	 ໄດ້ນໍາເຂົ້າ
ຜ່ານກອງປະຊຸມຄະນະປະຈໍາ
ສະພາປະຊາຊົນແຂວງ	 ພ້ອມ
ທັງມອບໃຫ້ຄະນະກຳມະການ
ທ ີກ່ຽ່ວຂອ້ງ	ປະສານສມົທບົກບັ
ພະແນກການ,	 ອົງການກ່ຽວ
ຂ້ອງ	 ຄົ້ນຄວ້າແກ້ໄຂໃຫ້ຖືກ
ຕ້ອງສອດຄ່ອງຕາມລະບຽບກົດ
ໝາຍ	ແລະ	ທ່ວງທັນເວລາ.
	 ໃນນາມຕາງໜ້າຄະນະ
ປະຈຳສະພາປະຊາຊົນແຂວງ,	
ຂ້າພະເຈ້ົາຂໍຂອບໃຈມາຍັງບັນ
ດາທ່ານການນຳພັກ-ລັດ,	ພະນັກ
ງານ-ລັດຖະກອນ,	ທະຫານ-ຕຳ
ຫລວດ,	 ນັກຮຽນ-ນັກສຶກສາ,	
ປັນຍາຊົນ,	 ກຳມະກອນ,	 ຊາວ
ຜູ້ອອກແຮງງານ,	 ພໍ່ແມ່ພີ່ນ້ອງ
ປະຊາຊົນບັນດາເຜ່ົາທຸກຊ້ັນຄົນ
ໃນທົ່ວແຂວງ	 ແລະ	 ຕ່າງແຂວງ	
ທ່ີໄດ້ຕິດຕາມການດຳເນີນກອງ
ປະຊຸມສະໄໝສາມັນເທື່ອທີ	 2	
ຂອງສະພາປະຊາຊົນແຂວງ	ຊຸດ
ທ ີ II	ຄັ້ງນີ້	 ໂດຍຜ່ານການຖ່າຍ
ທອດສົດທາງວິທະຍຸ-ໂທລະໂຄງ
ຂອງແຂວງ,	 ຜ່ານທາງເຟສບຸກ
ໄລນ໌	 (Live)	 ຕະຫລອດໄລ
ຍະດໍາເນີນກອງປະຊຸມ.
	(	ແສງພອນ	ອິນນະລົງ).

(ສພຊ)	 ກອງປະຊຸມ
ຄົບຄະນະສະມາຊິກສະພາແຫ່ງ
ຊາດ	(ສສຊ)	ປະຈໍາເຂດເລືອກ
ຕັ້ງທີ	 18	 ແຂວງໄຊສົມບູນ	
ປະຈໍາປີ	 2021	 ໄດ້ໄຂຂຶ້ນໃນ
ວັນທີ	 19	ມັງກອນ	2022	ທີ່
ສະໂມສອນເມືອງອະນຸວົງ	ໂດຍ
ການເປັນປະທານຂອງທ່ານ	
ແດງ	ປະທຸມທອງ	ສສຊ	ປະຈໍາ
ເຂດເລືອກຕັ້ງທີ	 18	 ປະທານ
ຄະນະປະຈໍາສະພາປະຊາຊົນ
ແຂວງໄຊສົມບູນ;	 ເຂົ້າຮ່ວມມີ
ທ່ານ	 ທອງວັນ	 ທໍາມະວົງ	 ຫົວ
ໜ້າຄະນະຈັດຕັ້ງແຂວງ;	 ມີ	
ສສຊ	ປະຈໍາເຂດເລືອກຕັ້ງ	ແລະ
ຫົວໜ້າພະແນກການ,	 ອົງການ
ແລະ	 ກົມກອງອ້ອມຂ້າງແຂວງ
ເຂົ້າຮ່ວມ.
	 ໃນທີ່ປະຊຸມ,	 ຜູ້ເຂົ້າ
ຮ່ວມໄດ້ຮັບຟັງ,	ພິຈາລະນາ	ແລະ	
ຮັບຮອງເອົາບົດສະຫລຸບການ
ເຄື່ອນໄຫວວຽກງານ	 ປະຈໍາປີ	
2021	ແລະ	ທິດທາງແຜນການ
ປະຈໍາປີ	 2022	 ຂອງຄະນະ

dv’xt-5,7q[7tot xt9exu 
0v’ ll- xt9eg0fg]nvd8A’mu !)

ສສຊ	ປະຈໍາເຂດເລືອກຕັ້ງ	ແລະ	
ຮັບຟັງບົດລາຍງານຜົນສໍາເລັດ
ກອງປະຊຸມສະໄໝສາມັນ	ເທື່ອ

ທີ	 2	ຂອງສະພາແຫ່ງຊາດ	ຊຸດ
ທີ	IX;	ພ້ອມນ້ັນ,		ຜູ້ເຂົ້າຮ່ວມ
ຍັງໄດ້ປະກອບຄໍາຄິດເຫັນຢ່າງ

ກົງໄປກົງມາເລິກເຊິ່ງ	 ເພື່ອເປັນ
ການປັບປຸງເອກະສານ	ແລະ	ເພ່ືອ
ນໍາໄປປະຕິບັດຈັດຕ້ັງວຽກງານ
ໃນຕໍ່ໜ້າ	 ທັງນີ້ກໍເພື່ອພາລະກິດ
ຂອງສະພາແຫ່ງຊາດ	ກໍຄືສະພາ
ປະຊາຊົນແຂວງ	ແລະ	ເພື່ອໃຫ້
ການດໍາລົງຊີວິດ	 ຂອງພໍ່ແມ່ປະ
ຊາຊົນພາຍໃນແຂວງໄຊສົມບູນ	
ມີຄວາມສະຫງົບສຸກ	 ແລະ	 ສີ
ວິໄລ	ຂຶ້ນເປັນກ້າວໆ.
(ນາງ	ອໍາໄພພອນ	ແກ້ວວິໄລ)

f ປະຊາ ລາວ ຈາລຶກ ໝັ້ນ     ຝັງ ແນບ ໃນ ຊວງ
ບໍ່ ມີ ໄລ ລືມ ຫລົງ      ລົບ  ເລືອນ ລົງ ໄດ້
ຫລາຍ ຜົນງານ ສານ ສ້າງ      ວິລະ ກຳ ສູງ ສົ່ງ
ຄຸນຄ່າ ຄົງ ຄູ່ ໄວ້       ຊາດ ໄດ້ ຈື່ ຈຳ  ແທ້ນາ

f 20 ມັງກອນ ແມ່ນ ມື້      ສານ ກໍ່ ວິລະ ຊົນ
ກອງທັບ ລາດ ຊະ ວົງ      ອາດ ຫານ ແຮງ ກ້າ
ຂານ ອາສາ ຕີ ສູ້       ຍິນ ຍອມ ສະຫລະ ຊີບ
 ເພື່ອ ປະຊາ ຊາດ ພີ່ນ້ອງ       ໄກ ພົ້ນ ຈາກ ມານ  ຊອບ ແລ້ວ

f  ເຖິງ ວ່າ ແສນ ຍາກ ຍຸ້ງ      ລຳບາກ ກາຍ ໃຈ
ບໍ່ ເຄີຍ ຍອມ ຈຳນົນ      ສັດຕູ ໂຕ ຮ້າຍ
ອຸປະສັກ ຢາຍ ຂວາງ ໜ້າ     ຕັນ ທາງ ກໍ ຕາມຊ່າງ
ລະ ເບີດ ລູກປືນ ກໍ ຜ່າ ມ້າງ     ປະສົງ ໄວ້ ບ່ອນ ມີ ໄຊ ພຸ້ນ ແລ້ວ

f ແມ່ນ ເສັ້ນທາງ ຕ່ຳ ຄ້ອຍ     ລົງ ຮ່ອມ ແຄມ ເຫວ
ບຸ ປ່າ ພູ ດົງໜາ       ຜ່ານ ລຳ ທານ ນ້ຳ
ອາ ໄສ ນອນ ຕາມ ພື້ນ      ທັງ ຢືນ ຍາມ ແລງ ຄ່ຳ
 ແຕ່ ໃຈ ບໍ່ ໄຫວ ຫວັ່ນ ທໍ້       ເກງ ຢ້ານ ຢ່າງ ໃດ

f ຫລາຍ ສິບ ປີ ຕໍ່ສູ້      ມີ ທ່າ ໄຊຊະນະ
ສົມ ວ່າ ເປັນ ກອງທັບ ປະຊາຊົນ ລາວ     ເພື່ ອປະຊາຊົນ ແທ້ 
 ເດີນ ຕາມ ການ ສອນ ຊີ້       ແນວ ທາງ ພັກ ເຍືອງ ສ່ອງ
ກອງທັບ ລາວ ເກັ່ງ ກ້າ   ດັ່ງ ຄຳ ຍໍ ກ່າວ ຍ້ອງ  ລາວ ນ້ອຍ ເຜັດ ຂີ້ໜູ  ແທ້ນາ

f 73 ປີວຽນພົບ ພໍ້      ຂໍ ສົ່ງ ພອນ ໄຊ
 ໃຫ້ ກອງທັບ ປະຊາຊົນ ລາວ     ຮຸ່ງ ເຮືອງ ໃສ ແຈ້ງ
 ເປັນ ຮົ້ວ ໜາ ລຽນລ້ອມ      ປະຄອງ ເມືອງ ລາວ ຢູ່
ຄູ່ ປະຊາ ຊາ ດ ເຊື້ອ   ເພື່ອ ແດນ ລາວ ລ້ານ ຊ້າງ  ຈະ ເລີ ນກ້າວ ຊູ່ ວັນ ນັ້ນ ແລ້ວ!

 f -q,g-upleg]afdv'xt-5,.spjz6hcmo7A'mu IV 

sjk'c]h;]k]a[fa[la'0kowxl6jIj;'oyrkom5d0a'l6olYo

ເມື່ອທ່ານຫາວ ຄົນອ້ອມຂ້າງ
ມັກຈະຖາມວ່າ ນອນເດິກຫວາ ຫລື 
ບໍ່ໄດ້ນອນບໍ? ຫລື ຖ້ານັ່ງລົມກັນອາດ 
ຈະ ຖືກ ຖາມວ່າ ເບື່ອຫວາ ຫລື ຖືກ
ແນມດ້ວຍສາຍຕາທ່ີບ່ົງບອກວ່າທ່ານ
ກຳລັງເສຍມາລະຍາດ? ແຕ່ແທ້ ຈິງ 
ແລ້ວແມ່ນຮ່າງ ກາຍ ສ່ັງໃຫ້ຫາວ  ແຕ່ເພາະ
ສາເຫດຫຍັງນັ້ນ ແລະ ຫາວສ່ຳໃດຈຶ່ງ
ເອ້ີນວ່າຜິດປົກກະຕິ; ມ້ືນ້ີ, ໃນຄໍລຳສຸກ
ສະບາຍຫາຍໂລຄາສະບັບນີ້ ເຮົາມີມາ
ນຳສະເໜີ ເພ່ືອເປັນອີກໜ່ຶງທາງເລືອກ
ໃຫ້ແກ່ທ່ານໃນການສັງເກດໂຕເອງ.
 ການຫາວ ແມ່ນກົນໄກໜຶ່ງ
ຂອງຮ່າງກາຍທ່ີບ່ົງບອກວ່າຕ້ອງການ
ເອົາອົກຊີແຊນຈາກອາກາດ ເຂົ້າໄປໃນ
ກະແສເລືອດ ພ້ອມທັງຊ່ວຍຂັບກາກ

sk;s]kp vkf,uvao8t]kp8+l50trk[

ໂບນິກອອກຈາກກະແສເລືອດ ເພື່ອ
ຮັກສາຄວາມສົມດູນຂອງຮ່າງກາຍ; 
ການຫາວຈະເກີດຂ້ຶນເມື່ອຮ່າງກາຍມີ
ອົກຊີແຊນບໍ່ພຽງພໍ ຫລື ມີກາກໂບ

ນິກຫລາຍເກີນໄປໃນເລືອດ ຈົນເຮັດ
ໃຫ້ເຫງົານອນ, ງ່ວງ ແລະ ໃນທີ່ສຸດ
ກໍຫາວນອນນັ້ນເອງ.
 ການຫາວນອນເລ້ືອຍໆ ແມ່ນ

ການຫາວທ່ີເກີດຂ້ຶນຫລາຍກວ່າໜ່ຶງຄ້ັງ
ຕໍ່ນາທີ ເຖິງວ່າສາເຫດທົ່ວໄປຂອງ
ການຫາວ ອາດຈະເກີດຈາກຄວາມ
ຢາກນອນ ຫລື ໝົດແຮງ ແຕ່ບາງ
ເ ທ່ືອການຫາວທ່ີຜິດປົກກະຕິນ້ັນ 
ອາດຈະເກີດມາຈາກເຫດຜົນດັ່ງນີ້:
 1. ພັກຜ່ອນບໍ່ພຽງພໍ: ການ
ພັກຜ່ອນບ່ໍພຽງພໍໃນຕອນກາງຄືນ 
ເຮັດໃຫ້ເກີດອາການຢາກນອນໃນ
ຕອນກາງເວັນ ເບິ່ງຄືວ່າບໍ່ຮ້າຍແຮງ 
ແຕ່ອາດຈະສ່ົງຜົນກະທົບຕ່ໍລະບົບ
ພູມຕ້ານທານ ເຮັດໃຫ້ເກີດຄວາມ
ສ່ຽງຕ່ໍການເປັນພະຍາດຮ້າຍແຮງຕ່າງໆ
ເຊັ່ນ: ໂລກອ້ວນ, ໂລກຫົວໃຈ ຫລື 
ໂລກຊຶມເສົ້າ ແລະອື່ນໆ.
 2. ນອນບໍ່ຫລັບ: ການນອນ
ບ່ໍຫລັບເປັນອາການທ່ີຮ່າງກາຍຮູ້ສຶກ
ຢາກນອນ ແຕ່ບໍ່ສາມາດຫລັບໄດ້ 
ອາດຈະໃຊ້ເວລາດົນກວ່າປົກກະຕິ, 
ນອນຫລັບຍາກແຕ່ຕື່ນເຊົ້າ ຫລື ຕື່ນ
ໃນກາງຄືນແລ້ວບ່ໍສາມາດນອນຕ່ໍໄດ້ 
ເຮັດໃຫ້ຮ່າງກາຍຮູ້ສຶກອ່ອນເພຍ ສະ
ນັ້ນ, ຄວນ ເຂົ້າ ນອນ ໃຫ້ ເປັນເວລາ 
ເພື່ອໃຫ້ ກັບ  ຮ່າງກາຍ ຊິນເຄີຍ ແລະ 
ຄວນງົດເຄ່ືອງດ່ືມທ່ີມີສານກະຕຸ້ນສະ
ໝອງເຊັ່ນ: ຄາເຟອີນທີ່ມີໃນຊາ, ກາ
ເຟ, ນ້ຳອັດລົມ, ເຄື່ອງດື່ມພະລັງງານ 
ແລະ ອື່ນໆ; ແຕ່ຖ້າມີອາການນອນບໍ່
ຫລັບເລື້ອຍໆ ຄວນໄປພົບແພດ.
 3. ຜົນຂ້າງຄຽງຂອງຢາ: ກຸ່ມ
ຄົນທີ່ກິນຢາເຊັ່ນ: ຢາຕ້ານອາການຊຶມ
ເສົ້າ ຫລື ວິຕົກກັງວົນ ອາດຈະເຮັດ
ໃຫ້ເກີດຜົນຂ້າງຄຽງມີອາການງ່ວງ
ຊຶມ ແຕ່ນອນບໍ່ຫລັບ.

 4. ຜົນຂ້າງຄຽງຈາກພະຍາດ

ທີ່ເປັນ: ມີຫລາຍພະຍາດທີ່ເຮັດໃຫ້

ຮ່າງກາຍງ່ວງນອນຫລາຍກວ່າປົກກະ

ຕິເຊັ່ນ: ເປືອກປະສາດອັກເສບ MS 

(multiple sclerosis), ເນື້ອງອກ

ໃນສະໝອງ, ໂລກຫລອດເລືອດໃນ

ສະໝອງ, ພະຍາດບ້າໝູ ແລະອ່ືນໆ. 

ຂ້ໍມູນຈາກ: 

www.sanook.com 

# ສາວແວ່ນ

ກົດໝາຍວ່າດ້ວຍການປັບປຸງບາງມາດຕາຂອງ
ກົດໝາຍກ່ຽວກັບສ່ວຍອາກອນ

8+9kdlt[a[djvoDDD
ມາດຕາ 18 ການແຈ້ງເສຍ ແລະ ການມອບອາກອນຊົມໃຊ້

ຜູ້ນໍາເຂົ້າສິນຄ້າ, ຜູ້ຜະລິດສິນຄ້າ  ແລະ  ຜູ້ສະໜອງການບໍລິການ ທີ່
ຕ້ອງເສຍອາ ກອນຊົມໃຊ້ ຕາມທີ່ໄດ້ກໍານົດໄວ້ໃນມາດຕາ 11 ຂອງກົດໝາຍ
ວ່າດ້ວຍອາກອນຊົມໃຊ້ ສະ ບັບເລກທີ 68/ສພຊ, ລົງວັນທີ 19 ມິຖຸນາ 2019 
ມີໜ້າທີ່ແຈ້ງເສຍອາກອນຊົມໃຊ້ ດັ່ງນີ້:

- ຜູ້ນໍາເຂົ້າສິນຄ້າ ຕ້ອງແຈ້ງເສຍ ແລະ ມອບ ອາກອນຊົມໃຊ້ ໃນເວ
ລາແຈ້ງເສຍພາສີຂາເຂົ້າຢູ່ດ່ານພາສີ ຫຼື ມອບອາກອນຊົມໃຊ້ໃນເວລາມີການສະ
ໜອງສິນຄ້າ ຢູ່ພາຍໃນປະເທດ ຕາມເງື່ອນໄຂທີ່ລັດຖະບານກໍານົດ;

- ຜູ້ຜະລິດສິນຄ້າ ແລະ ຜູ້ສະໜອງການບໍລິການ ຢູ່ພາຍໃນປະເທດ 
ຕ້ອງແຈ້ງເສຍ ແລະ ມອບ ອາກອນຊົມໃຊ້ທຸກເດືອນ ບໍ່ໃຫ້ກາຍ ວັນທີ 20 
ຂອງເດືອນຖັດໄປ ຕໍ່ຂະແໜງສ່ວຍສາອາກອນບ່ອນຕົນຂຶ້ນກັບ;

- ຜູ້ຊື້ສິນຄ້າ ແລະ/ຫຼື ບໍລິການ ທີ່ເປັນຜູ້ດໍາເນີນທຸລະກິດຢູ່ພາຍໃນປະ
ເທດ ຈາກຜູ້ບໍ່ມີພູມລໍາເນົາ ທີ່ບໍ່ໄດ້ຈົດທະບຽນສ້າງຕັ້ງວິສາຫະກິດ ຢູ່ ສປປລາວ 
ໃຫ້ແຈ້ງເສຍ ແລະ ມອບ ອາກອນຊົມໃຊ້ ບໍ່ໃຫ້ກາຍ ວັນທີ 20 ຂອງເດືອນຖັດ
ໄປ. ສໍາລັບຜູ້ຊື້ທີ່ເປັນບຸກຄົນທົ່ວໄປໃຫ້ແຈ້ງເສຍອາກອນຊົມໃຊ້ບໍ່ໃຫ້ກາຍ ສິບ
ຫ້າວັນ ນັບແຕ່ວັນໄດ້ຄິດໄລ່ເກັບອາກອນເປັນຕົ້ນໄປ.

ການມອບອາກອນຊົມໃຊ້ ໃຫ້ມອບຜ່ານ ທະນາຄານທຸລະກິດ ທີ່ມີ
ບັນຊີຂອງຄັງເງິນແຫ່ງຊາດ ຫຼື ຄັງເງິນແຫ່ງຊາດ ແລະ ຄັງເງິນແຫ່ງຊາດປະຈໍາ 
ແຂວງ, ນະຄອນຫຼວງ,  ເມືອງ, ເທດສະບານ, ນະຄອນ.
ມາດຕາ 38 ມາດຕະການປັບໃໝ

ຜູ້ມອບອາກອນ ທີ່ລະເມີດກົດໝາຍ ແລະ ລະບຽບການ ກ່ຽວກັບ
ວຽກງານອາກອນຊົມໃຊ້ ຈະຖືກປັບໃໝ ຕາມແຕ່ລະກໍລະນີ ດັ່ງນີ້:

1 ປັບໃໝ 100.000 ກີບ ຕໍ່ຄັ້ງ ສໍາລັບການບໍ່ປະກອບເລກປະຈໍາຕົວ

ຜູ້ເສຍອາກອນໃສ່ໃນການແຈ້ງມອບອາກອນຊົມໃຊ້ ພາຍຫຼັງທີ່ມີການກ່າວ
ເຕືອນຢ່າງເປັນລາຍລັກອັກສອນແລ້ວ;

2. ປັບໃໝ 500.000 ກີບ ຕໍ່ຄັ້ງ ສໍາລັບການແຈ້ງເສຍອາກອນຊົມ
ໃຊ້ຊັກຊ້າ ບໍ່ຖືກຕາມກໍານົດເວລາທີ່ກໍານົດໄວ້ໃນກົດໝາຍສະບັບນີ້;

3. ປັບໃໝ 1.000.000 ກີບ ຕໍ່ການເລັ່ງທວງໜຶ່ງຄັ້ງ ສໍາລັບການບໍ່
ສະໜອງເອກະສານ, ຂໍ້ມູນ ກ່ຽວກັບວຽກງານອາກອນຊົມໃຊ້ ພາຍຫຼັງທີ່ມີການ
ກ່າວເຕືອນຢ່າງເປັນລາຍລັກອັກສອນແລ້ວ;

4. ປັບໃໝ 1.500.000 ກີບ ຕໍ່ຄັ້ງ ສໍາລັບການບໍ່ແຈ້ງເສຍອາກອນ
ຊົມໃຊ້ ຕາມກໍານົດເວລາທີ່ກໍານົດໄວ້ໃນກົດໝາຍສະບັບນີ້;

5. ປັບໃໝ 3.000.000 ກີບ ຕໍ່ຄັ້ງ ສໍາລັບການບໍ່ແຈ້ງການປ່ຽນແປງ
ຂໍ້ມູນ ເປັນຕົ້ນ ທີ່ຕັ້ງວິສາຫະກິດ, ເລກໂທລະສັບ ແລະ ຂໍ້ມູນອື່ນ ໃສ່ໃນການ
ແຈ້ງມອບອາກອນຊົມໃຊ້ ພາຍຫຼັງທີ່ມີການກ່າວເຕືອນຢ່າງເປັນລາຍລັກອັກ
ສອນແລ້ວ;

6. ປັບໃໝ ຫ້າສິບສ່ວນຮ້ອຍ (50%) ຂອງມູນຄ່າອາກອນຊົມໃຊ້ທີ່
ແຈ້ງເສຍບໍ່ຖືກຕ້ອງຕາມຄວາມເປັນຈິງ ຫຼື ບໍ່ຄົບຖ້ວນ;

7. ປັບໃໝ ສູນຈຸດໜຶ່ງສ່ວນຮ້ອຍ (0,1%) ຕໍ່ວັນ ຂອງຈຳນວນອາ
ກອນຊົມໃຊ້ທີ່ມອບຊັກຊ້າ ຕາມກໍານົດເວລາ ທີ່ກໍານົດໄວ້ໃນກົດໝາຍສະບັບນີ້;

8. ສໍາລັບຈໍານວນອາກອນຊົມໃຊ້ ທີ່ຍັງຄ້າງມອບ ຈະຖືກປະຕິບັດ
ມາດຕະການປັບໃໝ ດັ່ງນີ້: 

- ປັບໃໝ ສາມສິບສ່ວນຮ້ອຍ (30%) ຂອງຈຳນວນອາກອນຊົມໃຊ້ 
ທີ່ຕ້ອງມອບ ສຳລັບການເລັ່ງທວງຄັ້ງທີໜຶ່ງ;

- ປັບໃໝ ຫົກສິບສ່ວນຮ້ອຍ (60%) ຂອງຈໍານວນອາກອນຊົມໃຊ້ 
ທີ່ຕ້ອງມອບ ສໍາລັບການເລັ່ງທວງຄັ້ງທີສອງ;

- ປັບໃໝ ຮ້ອຍສ່ວນຮ້ອຍ (100%) ຂອງຈຳນວນອາກອນຊົມໃຊ້ 
ທີ່ຕ້ອງມອບ ສໍາລັບການເລັ່ງທວງຄັ້ງທີສາມ.

ໃນກໍລະນີຜູ້ລະເມີດ ຫາກບໍ່ປະຕິບັດອາກອນທີ່ຕ້ອງມອບ ແລະ/ຫຼື ຄ່າ
ປັບໃໝ ທີ່ໄດ້ມີການເລັ່ງທວງຕາມກົດໝາຍ ໃຫ້ຂະແໜງສ່ວຍສາອາກອນ 
ອອກຄໍາສັ່ງອາຍັດເງິນໃນບັນຊີເງິນຝາກຢູ່ທະນາຄານທຸລະກິດ ແລະ/ຫຼື ສະຖາ
ບັນການເງິນທີ່ກ່ຽວຂ້ອງ ຕັ້ງຢູ່ ສປປ ລາວ ພ້ອມທັງແຈ້ງໃຫ້ ບຸກຄົນ, ນິຕິບຸກ
ຄົນ ຫຼື ການຈັດຕັ້ງດັ່ງກ່າວ ຊໍາລະຄ່າປັບໃໝ ພາຍໃນກໍານົດເວລາ ຫ້າວັນ ລັດ
ຖະການ ນັບແຕ່ວັນໄດ້ຮັບແຈ້ງການເປັນຕົ້ນໄປ. ໃນກໍລະນີບໍ່ປະຕິບັດຕາມກຳ
ນົດເວລາດັ່ງກ່າວ ໃຫ້ຂະແໜງສ່ວຍສາອາກອນ ສະເໜີທະນາຄານທຸລະກິດ ຫຼື 
ສະຖາບັນການເງິນທີ່ກ່ຽວຂ້ອງດຳເນີນການຫັກເງິນໃນບັນຊີເງິນຝາກ ຕາມຈຳ
ນວນເງິນປັບໃໝດັ່ງກ່າວ ແລະ/ຫຼື ສະເໜີຂະແໜງການທີ່ກ່ຽວຂ້ອງ ພິຈາລະນາ 
ໂຈະການດໍາເນີນທຸລະກິດ, ຖອນທະບຽນວິສາຫະກິດ, ຖອນໃບອະນຸຍາດລົງ
ທຶນ, ໃບອະນຸຍາດອື່ນ ທີ່ກ່ຽວຂ້ອງ ຫຼື ຈະຖືກລົງໂທດຕາມກົດໝາຍ ແລ້ວແຕ່
ກໍລະນີ ເບົາ ຫຼື ໜັກ.

ກຳນົດເວລາຂອງການເລັ່ງທວງແຕ່ລະຄັ້ງ ແມ່ນ ສິບຫ້າວັນ ນັບແຕ່
ວັນອອກໃບເລັ່ງທວງ ແລະ ສົ່ງໃຫ້ຜູ້ມອບອາກອນຊົມໃຊ້ທີ່ຍັງຄ້າງມອບອາ
ກອນຊົມໃຊ້ ເປັນຕົ້ນໄປ.
ມາດຕາ 3 ການປ່ຽນແທນເນື້ອໃນຂອງມາດຕາ

ກົດໝາຍວ່າດ້ວຍການຄຸ້ມຄອງສ່ວຍສາອາກອນ ປ່ຽນແທນເນື້ອໃນ
ຂອງມາດຕາ 32 ຂອງກົດໝາຍວ່າດ້ວຍການຄຸ້ມຄອງສ່ວຍສາອາກອນ ສະບັບ
ເລກທີ 66/ສພຊ, ລົງວັນທີ 17 ມິຖຸນາ 2019;

ກົດໝາຍວ່າດ້ວຍອາກອນມູນຄ່າເພີ່ມ ປ່ຽນແທນເນື້ອໃນຂອງມາດຕາ 
11, 12, 15, 17, 23, 24, 29, 30, 31, 34, 60 ແລະ 61 ຂອງກົດ
ໝາຍວ່າດ້ວຍອາກອນມູນຄ່າເພີ່ມ ສະບັບເລກທີ 48/ສພຊ, ລົງວັນທີ 20 ມິ
ຖຸນາ 2018;

ກົດໝາຍວ່າດ້ວຍອາກອນລາຍໄດ້ ປ່ຽນແທນເນື້ອໃນຂອງມາດຕາ 14, 
16, 18 ແລະ 73 ຂອງກົດໝາຍວ່າດ້ວຍອາກອນລາຍໄດ້ ສະບັບເລກທີ 67/
ສພຊ, ລົງວັນທີ 18 ມິຖຸນາ 2019;

ກົດໝາຍວ່າດ້ວຍອາກອນຊົມໃຊ້ ປ່ຽນແທນເນື້ອໃນຂອງມາດຕາ 15, 
17, 18 ແລະ 38 ຂອງກົດ  ໝາຍວ່າດ້ວຍອາກອນຊົມໃຊ້ ສະບັບເລກທີ 68/
ສພຊ, ລົງວັນທີ 19 ມິຖຸນາ 2019.
ມາດຕາ 4 ຜົນສັກສິດ

ກົດໝາຍສະບັບນີ້ ມີຜົນສັກສິດ ພາຍຫຼັງປະທານປະເທດ ແຫ່ງ ສາທາ
ລະນະລັດ ປະຊາທິປະໄຕ ປະຊາ ຊົນລາວ ອອກລັດຖະດຳລັດປະກາດໃຊ້, ລົງ
ໃນຈົດໝາຍເຫດທາງລັດຖະການ ແລະ ມີຜົນຈັດຕັ້ງປະຕິບັດແຕ່ວັນທີ 1 ມັງ
ກອນ 2022 ເປັນຕົ້ນໄປ.

ຂໍ້ກໍານົດ, ບົດບັນຍັດໃດ ທີ່ຂັດກັບກົດໝາຍສະບັບນີ້ ລ້ວນແຕ່ຖືກ
ຍົກເລີກ.

ປະທານສະພາແຫ່ງຊາດ

             ປານີ ຢາທໍ່ຕູ້

ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ

ສະພາແຫ່ງຊາດ        
        ເລກທ ີ 52  /ສພຊ

     ນະຄອນຫຼວງວຽງຈັນ, ວັນທີ 25 ມິຖຸນາ 2018
 

ກົດໝາຍ
ວ່າດ້ວຍການໃຫ້ວັກຊີນກັນພະຍາດ

ພາກທີ I
ບົດບັນຍັດທົ່ວໄປ

ມາດຕາ  1  ຈຸດປະສົງ
 ກົດໝາຍສະບັບນ້ີ ກຳນົດ ຫັຼກການ, ລະບຽບການ ແລະ ມາດຕະການ 
ກ່ຽວກັບການຄຸ້ມຄອງ, ຕິດ ຕາມ ແລະ ກວດກາການເຄ່ືອນໄຫວໃຫ້ວັກຊີນກັນ
ພະຍາດ ເພ່ືອເຮັດໃຫ້ວຽກງານດ່ັງກ່າວໄດ້ຮັບການຈັດຕ້ັງປະ ຕິບັດຢ່າງທ່ົວເຖິງ, ເ
ປັນລະບົບ, ຕ່ໍເນ່ືອງ ແລະ ຍືນຍົງ ໂດຍການມີສ່ວນຮ່ວມ ແລະ ເປັນເຈ້ົາການ ຂອງ
ທຸກພາກສ່ວນໃນສັງຄົມ ແນໃສ່ປົກປ້ອງ ສຸຂະພາບ, ຊີວິດ ແລະ ຊັບສິນ ຂອງພົນ
ລະເມືອງ ໂດຍສະເພາະ ແມ່ຍິງ ແລະ ເດັກນ້ອຍຈາກການເຈັບປ່ວຍທ່ີເກີດຈາກ
ພະຍາດ ທ່ີກັນໄດ້ດ້ວຍວັກຊີນກັນພະຍາດ, ສາມາດເຊ່ືອມໂຍງກັບພາກພ້ືນ ແລະ 
ສາກົນ, ປະກອບສ່ວນເຂ້ົາໃນການປົກປັກຮັກສາ ແລະ ພັດທະນາປະເທດຊາດ.
ມາດຕາ  2  ການໃຫ້ວັກຊີນກັນພະຍາດ
 ການໃຫ້ວັກຊີນກັນພະຍາດ ແມ່ນ ການນໍາເອົາວັກຊີນກັນພະຍາດເຂ້ົາໄປ
ໃນຮ່າງກາຍຂອງຄົນ ດ້ວຍວິທີການທາງດ້ານການແພດ ເຊ່ັນ ສັກ, ຢອດ, ດົມ ຫືຼ ວິ
ທີການອ່ືນ ເພ່ືອກະຕຸ້ນຮ່າງກາຍໃຫ້ສ້າງພູມຄຸ້ມກັນ ໃນການກັນ ແລະ ຕ້ານພະຍາດ.
ມາດຕາ  3  ການອະທິບາຍຄໍາສັບ

ຄຳສັບທີ່ນຳໃຊ້ໃນກົດໝາຍສະບັບນີ້ ມີຄວາມໝາຍ ດັ່ງນີ້:
1. ວັກຊີນ ໝາຍເຖິງ ຜະລິດຕະພັນທາງການແພດ ທີ່ຜະລິດຈາກເຊື້ອ

ພະຍາດ ແລະ ທາດພິດຂອງພະຍາດ ໂດຍຜ່ານຂະບວນການທາງວິທະຍາສາດ 
ທີ່ກະຕຸ້ນລະບົບການສ້າງພູມຄຸ້ມກັນຂອງຮ່າງກາຍ;
 2. ພູມຄຸ້ມກັນ ໝາຍເຖິງ ສະພາບຄວາມພ້ອມຂອງຮ່າງກາຍ ທີ່ສາ
ມາດຕ້ານກັບພະຍາດໃດໜຶ່ງໄດ້ດ້ວຍຕົວມັນເອງ;
 3. ເຊື້ອຈຸລິນຊີ ແລະ ເຊື້ອຈຸລະໂຣກ ໝາຍເຖິງ ສິ່ງທີ່ມີຊີວິດນ້ອຍໆ 
ທີ່ບໍ່ສາມາດເຫັນດ້ວຍຕາເປົ່າ ຊຶ່ງກໍ່ໃຫ້ເກີດ ຫຼື ບໍ່ກໍ່ໃຫ້ເກີດພະຍາດ ໃນຮ່າງກາຍ
ຂອງຄົນເຮົາ;
 4. ນ້ຳລະລາຍ ໝາຍເຖິງ ທາດແຫຼວຊະນິດໜຶ່ງທີ່ມີຄວາມເຂັ້ມຂຸ້ນສະ
ເພາະ ຊຶ່ງນໍາໃຊ້ປະສົມກັບວັກຊີນກັນພະຍາດຊະນິດເປັນຝຸ່ນ ຫຼື ກ້ອນ;
 5. ອຸປະກອນການເກັບຮັກສາວັກຊີນກັນພະຍາດ ໝາຍເຖິງ ຕູ້ເຢັນ, ຕູ້
ແຊ່ແຂງ, ຫີບເຢັນ, ຖົງພາຍວັກຊີນ ຫືຼ ອຸປະກອນອ່ືນທ່ີໃຊ້ສະເພາະ ຊ່ຶງປະກອບເປັນ
ຕ່ອງໂສ້ຄວາມເຢັນ ເພ່ືອເກັບຮັກສາວັກຊີນກັນພະຍາດ;
 6. ອຸປະກອນການໃຫ້ວັກຊີນກັນພະຍາດ ໝາຍເຖິງ ເຊີແຣງ, ເຂັມສັກ
ຢາ, ຫົວຢອດ ຫຼື ເຄື່ອງມືອື່ນທີ່ນໍາໃຊ້ເຂົ້າໃນການໃຫ້ວັກຊີນກັນພະຍາດ;
 7. ອຸປະກອນຕິດຕາມອຸນຫະພູມ ໝາຍເຖິງ ເຄື່ອງບັນທຶກອຸນຫະພູມ
ໃນອຸປະກອນເກັບຮັກສາວັກຊີນກັນພະຍາດ;
 8. ຊີຊີ ໝາຍເຖິງ ຫົວໜ່ວຍວັດແທກບໍລິມາດ ເປັນເຊັນຕີແມັດກ້ອນ 
ຂອງວັກຊີນກັນພະຍາດ ແລະ ນໍ້າລະລາຍ;
 9. ກັບນິລະໄພ ໝາຍເຖິງ ກັບເຈ້ຍແຂງສະເພາະ ທີ່ໃຊ້ບັນຈຸເຊີແຣງ 
ແລະ ເຂັມສັກຢາທີ່ໄດ້ຖືກນໍາໃຊ້ແລ້ວ ເພື່ອປ້ອງກັນບໍ່ໃຫ້ເຂັມປັກຄົນ, ສັດ, 
ປົນເປື້ອນສິ່ງແວດລ້ອມ ແລະ ແພ່ເຊື້ອພະຍາດ;
 10.  ກຸ່ມເປົ້າໝາຍ ໝາຍເຖິງ ກຸ່ມຄົນ ທີ່ຢູ່ໃນເກນອາຍຸ ແລະ ກຸ່ມ
ຄົນໃນເຂດທີ່ມີຄວາມສ່ຽງ ທີ່ກະຊວງສາທາລະນະສຸກ ໄດ້ກໍານົດໃນແຕ່ລະໄລ
ຍະ ຊຶ່ງຈະຕ້ອງໄດ້ຮັບວັກຊີນກັນພະຍາດໃດໜຶ່ງສະເພາະ;
 11. ແຜ່ນພູມ ໝາຍເຖິງ ຕາຕະລາງ ຫຼື ຮູບພາບ ຕິດຕາມກຸ່ມເປົ້າ
ໝາຍທີ່ໄດ້ຮັບວັກຊີນກັນພະຍາດ;
 12. ແຜນວາດ ໝາຍເຖິງ ແຜນສະແດງຂອບເຂດໃດໜ່ຶງ ທີ່ໜ່ວຍບໍ
ລິການໃຫ້ວັກຊີນຮັບຜິດຊອບ ເປັນຕົ້ນ ກຸ່ມບ້ານ, ບ້ານ, ພູມສັນຖານ;
 13. ຜູ້ພາດໂອກາດ ໝາຍເຖິງ ບຸກຄົນຢູ່ໃນກຸ່ມເປ້ົາໝາຍທ່ີຈະໄດ້ຮັບວັກ
ຊີນກັນພະຍາດ ແຕ່ບ່ໍໄດ້ຮັບ ຫືຼ ໄດ້ຮັບແລ້ວແຕ່ບ່ໍຄົບຕາມຕາຕະລາງການໃຫ້ວັກ
ຊີນກັນພະຍາດ;
 14. ອຸປະກອນຕິດຕາມກ່ອງວັກຊີນ ໝາຍເຖິງ ປ້າຍທີ່ຕິດໃສ່ກ່ອງວັກ
ຊີນກັນພະຍາດ ຊຶ່ງເຮັດດ້ວຍເຈ້ຍພິເສດ ແລະ ມີຈຸດໝາຍ ເພື່ອຕິດຕາມຄຸນນະ

ພາບຂອງວັກຊີນກັນພະຍາດ;
 15. ຊີວະວິທະຍາທາງການແພດ ໝາຍເຖິງ ຂະບວນການໃນການນໍາ
ໃຊ້ວິທະຍາສາດທໍາມະຊາດທີ່ຄົ້ນ ຄວ້າກ່ຽວກັບສິ່ງທີ່ມີຊີວິດດ້ານໂຄງສ້າງ, ການ
ເຮັດວຽກ, ການຈະເລີນເຕີບໂຕ ແລະ ການວິວັດທະນາການເພ່ືອ ນໍາເຂົ້າໃນ
ຂະບວນການທາງດ້ານການແພດ ເຊັ່ນ ການຜະລິດວັກຊີນເປັນຕົ້ນ;
 16. ປະຕິປັກ ໝາຍເຖິງ ຄໍາສັບທີ່ມາຈາກຄໍາ ວ່າ “ປະຕິກິລິຍາ“ ແລະ “ປໍ
ລະປັກ“  ເປັນ ປະຕິກິລິຍາ ທີ ່ບໍ ່ເພິ່ງ ປາຖະໜາ.
ມາດຕາ  4  ນະໂຍບາຍຂອງລັດກ່ຽວກັບການໃຫ້ວັກຊີນກັນພະຍາດ
 ລັດ ໃຫ້ຄວາມສຳຄັນ ແລະ ເອົາໃຈໃສ່ ຕ່ໍການໃຫ້ວັກຊີນກັນພະຍາດ 
ດ້ວຍການໂຄສະນາ ເຜີຍແຜ່, ໃຫ້ຄວາມຮູ້, ຂ້ໍມູນ ຂ່າວສານ ແກ່ພົນລະເມືອງ 
ໂດຍສະເພາະ ແມ່ຍິງ ແລະ ເດັກນ້ອຍ ພ້ອມທັງ ຊຸກຍູ້, ປຸກລະດົມ,ສ່ົງເສີມ ແລະ 
ສ້າງເງ່ືອນໄຂໃຫ້ກຸ່ມເປ້ົາໝາຍໄດ້ຮັບວັກຊີນກັນພະຍາດຢ່າງຄົບຖ້ວນ ແລະ ທ່ົວເຖິງ.
 ລັດ ສະໜອງງົບປະມານ, ວັດຖູປະກອນ, ເຕັກນິກ, ບຸກຄະລາກອນ 
ແລະ ສ່ົງເສີມການຄ້ົນຄວ້າທາງດ້ານວິທະຍາສາດ ເພ່ືອພັດທະນາການໃຫ້ວັກຊີນ
ກັນພະຍາດໃຫ້ພຽງພໍ, ຮັບປະກັນທາງດ້ານປະສິດທິພາບ ແລະ ປະສິດທິຜົນ.
 ລັດ ສົ່ງເສີມບຸກຄົນ, ນິຕິບຸກຄົນ ແລະ ການຈັດຕັ້ງ ທັງພາຍໃນ ແລະ 
ຕ່າງປະເທດ ໃຫ້ການບໍລິການ,ໃຫ້ການຮ່ວມມ,ື ປະກອບສ່ວນ ແລະ ລົງທຶນ
ໃສ່ການໃຫ້ວັກຊີນກັນພະຍາດ.
ມາດຕາ  5  ຫຼັກການກ່ຽວກັບການໃຫ້ວັກຊີນກັນພະຍາດ
 ການໃຫ້ວັກຊີນກັນພະຍາດ ໃຫ້ປະຕິບັດ ຕາມຫຼັກການ ດັ່ງນີ້:
 1. ສອດຄ່ອງກັບ ນະໂຍບາຍ, ຍຸດທະສາດ, ແຜນພັດທະນາເສດຖະ
ກິດ-ສັງຄົມ ແລະ ແຜນພັດທະ ນາສາທາລະນະສຸກ ໃນແຕ່ລະໄລຍະ;
 2. ຄຸ້ມຄອງຢ່າງລວມສູນ, ເປັນເອກະພາບ, ສະເໝີພາບ, ໂປ່ງໃສ ແລະ 
ຍຸຕິທໍາ;
 3. ຮັບປະກັນຄວາມປອດໄພຕໍ່ຊີວິດ, ສຸຂະພາບຂອງ ພົນລະເມືອງ 
ດ້ວຍການນໍາໃຊ້ເຕັກໂນໂລຊີ ທີ່ທັນສະໄໝ, ເໝາະສົມ ແລະ ປະຕິບັດຢ່າງຖືກ
ຕ້ອງຕາມຫຼັກການວິທະຍາສາດທາງການແພດ;
 4.  ສອດຄ່ອງກັບສະພາບຕົວຈິງຂອງການເກີດພະຍາດຢູ່ ພາຍໃນ, 
ຕ່າງປະເທດ, ພາກພື້ນ ແລະ ສາກົນ;
 5.  ຮັບປະກັນ ການປະສານສົມທົບ ລະຫວ່າງ ຂະແໜງການ ແລະ 
ອົງການປົກຄອງທ້ອງຖິ່ນ;
 6. ສອດຄ່ອງກັບສົນທິສັນຍາ ແລະ ສັນຍາສາກົນ ທີ່ ສປປ ລາວ ເປັນ
ພາຄີ.

ແປ ແລະ  ຮຽບຮຽງ: ນາງ ປາກາລັກ ພົມມີໄຊ

ໂອຕຣິດ ເປັນປະເທດທໍາອິດ
ໃນກຸ່ມ ສະມາຊິກ ອີ ຢູ ທີ່ ໃຫ້ ຜູ້ມີອາຍຸ
ຕັ້ງ ແຕ່ 18 ປີ ຈະຕ້ອງໄດ້ຮັບວັກຊີນ
ຕ້ານ ໂຄ ວິດ-19 ຖ້າບໍ່ດັ່ງນັ້ນ, ອາດຈະ
ຖືກປັບໃໝເງິນ 3.600  ເອີ ໂຣ.
 ຕາມ ການ ລາຍ ງານ ໃນ ທ້າຍ
 ອາທິດ ຜ່ານ ມາ ໃຫ້ ຮູ້ ວ່າ: ສະພາ ຜູ້ ແທນ
 ລາສະ ດອນໂອຕຣິດ  ມີມະຕິ ລົງ ຄະ 
ແນນ 137 ສຽງ   ຜ່ານ ກົດໝາຍ ທີ່ ກຳ
ນົດ ໃຫ້ ຜູ້ ອາຍຸ 18 ປີຂຶ້ນ ໄປ ຕ້ອງ ໄດ້ 
ຮັບ ການ ສັກ ຢາ ປ້ອງ ກັນ ພະຍາດ ໂຄ 
ວິດ-19 ຄົບ ຕາມເງື່ອນໄຂຂອງວັກ
ຊີນແຕ່ລະຊະນິດ  ມີ ພຽງ ສຽງ ຄັດຄ້ານ 
33 ທ່ານ.
 ມາດ ຕະການ ດັ່ງກ່າວ  ຈະ ມີ 
ຜົນ ສັກສິດ ແຕ່ ວັນ ທີ 14 ກຸມພາ ນີ້ ເປັນ
ຕົ້ນ ໄປ ຖ້າ ບໍ່ ມີ ການ ປ່ຽນ ແປງ  ໂດຍມີ

ຂ້ໍຍົກເວ້ັນພຽງແຕ່ສໍາລັບແມ່ຍິງຖືພາ 
ແລະ ຜູ້ທີ່ມີບັນຫາສຸຂະພາບສ່ວນບຸກ
ຄົນ ເຊິ່ງຕ້ອງມີຫລັກຖານຢັ້ງຢືນຈາກ
ຜູ້ຊ່ຽວຊານວ່າເຂົາ ເຈ້ົາບ່ໍສາມາດຮັບຢາ
ວັກຊີນໄດ້ ນອກຈາກນີ້, ບໍ່ຖື ວ່າ ເປັນ
ຂໍ້ຍົກເວັ້ນ. ຜູ້ ໃດ ລະ ເມີດ  ຈະ ຖືກ ປັບ
 ໃໝ ເຖິງ 3.600  ເອີ ໂຣ (ປະມານ 46 
ລ້ານ ກວ່າ ກີບ).
 ເຖິງ ແມ່ນວ່າ ກົດໝາຍ ຍັງ ຕ້ອງ 
ໄດ້ ຮັບ ການ ອະນຸມັດ ຈາກ ສະພາ ສູງ 
ແລະ ຕ້ອງໄດ້ຮັບການລົງນາມໂດຍປະ
ທານາທິບໍດີ ເພື່ອໃຫ້ມີຜົນບັງຄັບໃຊ້, 
ແຕ່ທຸກຝ່າຍເຊື່ອວ່າ ຈະ ບໍ່ມີອຸປະສັກ
ອີກ ແລະ ກົດໝາຍຈະມີຜົນບັງຄັບ
ໃຊ້ພາຍໃນເວລາກຳນົດ ໄວ້.
 ທ່ານ ຄຣານ  ເນ ຮຳ ເມີ ນານາ
ຍົກລັດຖະມົນຕີໂອຕຣິດ ໄດ້ກ່າວເຖິງ

ກົດໝາຍດັ່ງກ່າວ  ເຊິ່ງຈະເຮັດໃຫ້ໂອ
ຕຣິດເປັນປະເທດທໍາອິດໃນບັນດາປະ
ເທດສະມາຊິກຂອງສະຫະພາບເອີຣົບ 
ທ່ີສ່ັງໃຫ້ພົນລະເມືອງຂອງຕົນໄດ້ຮັບ
ການສັກຢາປ້ອງກັນພະຍາດ ໂຄ ວິດ-
19, ໂດຍທ່ານກ່າວວ່າ: “ວັກຊີນແມ່ນ
ໂອກາດ ເພື່ອຊ່ວຍສັງຄົມກັບ ຄືນເປັນ
ປົກກະຕິ”.
 ໃນຂະນະດຽວກັນ, ທ່ານ ຍັງ
ໄດ້ກ່າວເຖິງການກໍານົດເຂດປອດໄພ
ຄື:  ອ້ອມຮອບໂຮງໝໍ ແລະ ສະຖານີ
ບໍລິການສຸຂະພາບທັງໝົດ ຈະມີຕຳ
ຫລວດໃນເຄື່ອງແບບປະຈຳການ  ເພື່ອ
 ຮັກສາ ຄວາມ ປອດ ໄພ, ຄວາ ສະຫງົບ  
ແລະ  ເພື່ອ ຮັບ ມື ກັບ ຜູ້ ປະ ທ້ວງ ຕ້ານ 
ການ ສັກ ຢາ ວັກ ຊີ ນອີກ ດ້ວຍ.

ແປ ແລະ  ຮຽບຮຽງ: ນາກ ເມືອງມະໂນ

ສານ ສູງ ຂອງ ມາ ເລ ເຊຍ  ໄດ້
ປະຕິເສດຄໍາຮຽກຮ້ອງຂອງທະນາຍ
ຄວາມທ່ານ ອາ ໝັດ ຊາ ຮິດ ຮາ ມິ ດີ 
ປະທານ ພັກ ສາມັກຄີ ມ າເລ ເຊຍ ທີ່ ໄອ
 ຍະ ການ ສັ່ງ ຟ້ອງ 47 ຂໍ້ ກ່າວຫາ.
 ອີງ ຕາມລາຍງານຂ່າວ ໃຫ້ ຮູ້ 
ວ່າ:  ທະນາຍຄວາມທ່ານ ອາໝັດ ຊາ
ຮິດ ຮາມິດີ ປະທານພັກສາມັກຄີມາ
ເລເຊຍ ທີ່ ຕົກ ເປັນ ຈຳ ເລີຍ  ຖືກ ໄອ ຍະ
ການສັ່ງ ຟ້ອງ 47 ຂໍ້ ກ່າວ ຫາ  ໄດ້ ອ້າງ 
ອີງ ໃສ່ ກົດໝາຍ ຂອງຄະນະ ກຳມະການ
 ຕ້ານ ການ ສ້ໍ ລາດ ບັງ ຫລວງ ຂອງ ມາ ເລ
 ເຊຍ ມາດຕາ 30 (7) ທີ່ລະບຸ ວ່າ: 
ບຸກຄົນໃດເປີດເຜີຍຂ້ໍມູນໃຫ້ຄະນະ 
ກຳມະການ ຕ້ານ ການ ສ້ໍ ລາດ ບັງ ຫລວງ 
ຂອງ ມາ ເລ ເຊຍ ຈະບໍ່ຖືກດໍາເນີນຄະດີ 
ຍົກ ເວ້ັນແຕ່ວ່າເປັນການເປີດເຜີຍຂ້ໍມູນ
ທີ່ບໍ່ຖືກຕ້ອງ ຫລື ຂໍ້ ມັນ ບໍ່ ຈິງ  ໂດຍ 

ໃຫ້ ເຫດຜົນ ວ່າ: ທ່ານ ອາໝັດ ຊາຮິດ 
ຮາມິດີ ໄດ້  ເປີດ ເຜີຍ ຂໍ້ ມູນທີ່ ມີ ຄວາມ 
ມູນ ຄວາມ ຈິງ ໃນ ໄລຍະ ທ່ີ ມີ ການ ສືບ
ສວນ ສອບ ສວນ ຈຶ່ງ ຂໍ ໃຫ້ ຍົກ ຟ້ອງ
 ການ ກ່າວ ຫາ 46 ຂໍ້ ໃນ ຈຳ ນວນ 47 
ຂໍ້   ແຕ່ ຖືກ ສານ ສູງ ປະຕິ ເສດ.
 ພ້ອມ ນັ້ນ, ຜູ້ ພິ ພາກ ສາ ຂອງ
 ສານ ສູງ ຂອງມາ ເລ ເຊຍ  ຍັງໄດ້ ອອກ
 ຄຳ ສັ່ງ ສະບັບ ໜຶ່ງ ໃນ ວັນ ທີ 24 ມັງ
ກອນ ຜ່ານ ມາ  ໃຫ້ ທ່ານ ອາ ໝັດ ຊາ 
ຮິດ ຮາ ມິ ດີ ປະທານ ພັກ ສາມັກຄີ ມະ
 ເລ ເຊຍ  ແກນ ຫລັກ 14 ພັກພັນທະ 
ມິດ  ແນວຮ່ວມ ແຫ່ງ ຊາດ ໃຫ້ ຍື່ນ ຄຳ 
ໃຫ້ການແກ້ ຂໍ້ ກ່າວ ໂທດ 47 ຂໍ້  ກ່ຽວ
 ກັບ ການ ສ້ໍ ລາດ ບັງ ຫລວງ, ການ ໃຫ້ ສິນ
 ບົນ  ແລະ ການ ຟອກ ເງິນ.
 ທ່ານ ອາ ໝັດ ຊາ ຮິດ ຮາ ມິ ດີ 
ຖືກ ຟ້ອງ 12 ຂໍ້ກ່າວ ຫາທາງ ອາຍາ 

ຖານ ການ ກະທຳ ຜິດ ຕ່ໍໜ້າ ທ່ີ ທ່ີ ໄດ້ ຮັບ
 ມອບ ໝາຍ ກ່ຽວຂ້ອງກັບກອງທຶນ
ຂອງມູນນິທິການກຸສົນ ອາ ຢາ ຊານ ອາ
ຄັນ ບູດີ ທີ່ ທ່ານ ອາ ໝັດ ຊາ ຮິດ ຮາ ມິ 
ດີ  ເປັນ ເຈົ້າ ຂອງ; ສ່ວນ 27 ຂໍ້ ກ່າວ
ຫາ ແມ່ນ ຄວວາ ມຜິດ ຖານການຟອກ
ເງິນ ແລະ 8 ຂໍ້ກ່າວຫາ ແມ່ນການໃຫ້
ສິນບົນ.
 ການ ດຳ ເນີນ ຄະດີ ຂອງ ສານ ຕ່ໍ 
ທ່ານ ອາ ໝັດ ຊາ ຮິດ ຮາ ມິ ດີ  ໄດ້ ເລີ່ ມ
ຂຶ້ນ ໃນ ເດືອນ ພະຈິກ 2019  ໂດຍ ມີ 
ການ ສອບ ສວຍ ພະຍານ 99 ຄົນ.
 ນອກ  ຈາກ ຄະດີ ດ່ັງກ່າວ, ທ່ານ 
ອາ ໝັດ ຊາ ຮິດ ຮາ ມິ ດີ ຍັງຖືກ ດຳ ເນີນ 
ອີກ 40 ຄະດີ ໃນ ສານ ສູງ ທີ່ ກ່ຽວຂ້ອງ
 ກັບ ລະບົບ ວີ ຊາ ຢູ່ ຕ່າງປະ ເທດ.

